
SALMO CA'

1
1 Ba neza zrente naca na chee bénnea'
quebe dxezi'e da dxuluzéajni'i benne' wen da calela ca' le',
ne quebe dxune' tuze benne' dul-la ca',
ne quebe dxune' tu zren benne' ca' dxelun le' chee Dios.
2Zue' xel-la' dxebé lawe' da dxuzue' dizra'
da nadxixruj bea Xranadxu,
ne ca naca da nadxixruj bea na,
te zra ne chizrela dxelaba lazre' na.
3Benne' nigd naque' ca tu xaga zua na dxu'a xegu nisa,
da dxunna na da zixre chee na lu beu' cheéqueze na,
ne xrlegue na quebe dxase na.
Ca naca da dxun benne' nigd, dxepe ban na.
4 Quegd cani zaj naca benne' wen da calela ca'.
Zaj naque' ca tu xizre laga' da dxua be' bdunu'.
5 Quebe xelexega'ana chawe' benne' wen da calela ca'
gate guchi'a Dios chee',
ne quebe xeli'u benne' dul-la ca' naga zaj nazraga
benne' xrlataje ca'.
6 Dxezaca ba lazre' Dios ca da dxelin benne' xrlataje ca'.
Da dxeldn benne' wen da calela ca'
che na le' naga xelebia xi'e.

1;Bizr chee na' dxeleddbaga benne' xezr la xu ca' neda'?
(Bizr chee na' dxululaba lazrequeze bénneache

da guzda na neda' chald'ala?
2Dxeleddbagaqueze benne' wennd bea ca',
ne dxeliin tuze dizra' benne' ca' dxelennd bea ca xelune'
chee Xranadxu Dios, ne chee Bénnea' guca'a Le'.
3Dxelenné": “Guseld cuinadxu lu xel-la' dxennd bea chee',
ne guziiadxu chald'ala da zaj nadxixruj bé'ene' dxi'u.”
4 Naga dxe' Xrdnadxu xabdaa dxuzrizre'.
Quebe dxezi' lene' chee da dxelegi'u lazré' xelune'.
5Lu xel-la' dxezra'a chee' dxedil-le' le',
ne lu xel-la' snia chee' dxuchebe' le'.
6Dxenné": “Lu xi'a l4'azxa chia', xi'a Sién
ba nuzua' benne' gaque' Wennd Bea waldz chia' neda'.”
7Dxennd Wennd Bea na": “Guzenda' le'e da

[IR2]

guzre Xranadxu neda'.
Guzre' neda': “Lue' nacu' Zri'ina'. Nd'aqueze naca' Xrau'.
8 Gunabe neda', na' gunna' Lue' xigute cue' xezr la xu ca',
na' gaca chiu' dute ca naca xezr la xu.
9 Guzizxenu' bénneache xezr la xu ca' nen vara xia,
ne ca tu dxe'e xu guzuzru' le".”
10Na'a, le'e, wennd bea, le xene da nigd dxuzéajni'ida’ le'e.
Le gusede da niga dxusizreda' le'e,

benne' dxelennd bea lu xezr la xu.
1 Le gun zrin chee Xrdnadxu Dios, dute xel-la' dxezrebe cheele.

Nen xel-la' dxezrize cheele, le be lau Le'.

12Le gapa ba ld'ana Zri'ine' chee quebe zre'e,

checa' cuia xile la neza cheele, lawe' da la zra'ate Le'.

Da ba neza zrente naca na chee xtigute benne'
dxuluxrén lazre' Le'.

1Xrana' Dios, ba naxanle'e benne' dxeleddbague' neda'.
Benne' zante dxeledil-lalene' neda'.

2Benne' zante dxelenné' chia': “Quebe guseld Dios le'.”
3Lue', Xrana' Dios, dxuct'uju' neda’'.

Nacu' Benne' dxebélena', ne Benne' dxuzé chawe' neda'.

4 Gudxezre xa'a, bldwizra' Xrana' Dios,

na' Le' bechebe' chia' naga zue' lu xi'a 14'azxa chee'.
>Guta', ne gusia',

na' bebana' lawe' da nuxru Xrana' neda’'.

6 Quebe zreba' gaxtia gaxtia bénneache,

benne' zaj naxéchaje' neda'.

7Guzé, Xrana' Dios.
Bseld neda', Dios chia'.
Ben we' xraga benne' ca' dxeledil-lalene' neda',

ne guzuzruj lazxa benne' xriwe' ca'.

8 Xel-la' weseld za' lu na'u, Xrana' Dios.
Ben da chawe' chee bénneache chiu'.

4

1Bechebe chia' gate dxulawizra' Lue', Dios.
Nacu' Benne' dxuchi'e ca da dxuna'.
Gate guzia' lu da stebe, Lue' btipu' lazra'.
Bexache lazre' neda', ne bene ca da dxuchdlajlena’ Lue'.
2Le'e, bénneache, ;djatescha’ guca'ana ditjale neda'?
;Ajatescha' zri'ile da quebe zaca, ne chéajlele da wen lazre'?
3 Le xexuinbea ba gucd'a Xrdnadxu
nu benne' dxape' Le' ba ld'ana.
Xrana' Dios xenne' gate dxuldwizra' Le'.
4 Le zrebe lau Dios, ne quebe gunle dul-la.
Le gulaba lazre' chee' naga dxasale, ne le sua zrize.
5Le gute lau Le' béadu ca' lu da naca du lazre',
ne le guxrén lazre' Xranadxu Dios.
6Benne' zante dxelenné": “;Nuzra gun ga'anatu' chawe'?”
Dute xel-la' zri'i lazre' chiu' bxue netu', Xran.
7Lue' bzu' xel-la' dxebé lu xichaj ldzrdawa',
da naca na zrendxa ca da zaj napa benne' zaj ndpale'e zrua',

ne xrise uva wal-la.
8 Dute xel-la' dxebeza zri lazre' gata', ne gasia',

lawe' da dxunu' Lue', Xran, zua' zri'a chawe'.

5
1Bze naga dizra' chia', Xran.
Bde lazre' ca dxebezre lazra'.
2Bene ca guchalajlena' Lue', Wenna Bea chia', ne Dios chia', q lawe' da guldwizraja' Lue',
Dios.
3 Xran, che zilala xennu' chi'a.
Che zilala xidaqueza' lau Lue', ne wabeza lazra' Lue'.

4Nacu' Dios quebe dxezaca ba lazru' da calela.

Benne' wen da calela quebe stiaqueze' naga zu' Lue'.

5Quebe dxu'u lataj xelezrin benne' wen da calela lau'.
Dxecuidenu' xtigute benne' dxelune' da zrinnaj.

6 Guzria xi'quezu' benne' ca' dxelezi xe'e.

Guzl' chald'ala benne' wete benne', ne benne' guzri xe'.
7Neda' waca chu'a lizru' lawe' da nazri'ile'enu' neda'.

Giie ld'ana' Lue' lu xudau' 14'azxa chiu' dute xel-la' dxezrebe.
8 Bsi neda' chee guna' da xrlataje chiu', Xran,

lawe' da zréle'e benne' dxeleddbague' neda'.

Guld'u neda' neza chawe' chiu'.
9Benne' cani quebe dxelenné' da li.

Lu xichaj ldzrdawe' xu'u da calela.
Xedxu lbe'e zaj naca na ca tu ba chee benne' gate da naxalaj na.
Zaj nupé'e dizra' chawe' chee' da zaj naca na da wen lazre'.

10Bde benne' ca' lu da ba xa', Xrana' Dios.
Ben cheajlechdzie' citeze zaj naca xrtizraqueze'.

Lawe' da naxdnle'e da calela da dxelune'
ne lawe' da guledabague' Lue', bebéaje' chala'ala.
11 Wwelebéle'e benne' ca' dxuluxrén lazre' Lue'.
Welebézre xd'aqueze' dute xel-la' dxelebé

lawe' da dxucd'uju' le'.
Lau Lue' welebéle'e benne' ca' zaj nazri'ine' Lue'.
12Glnquezu' da chawe' chee benne' xrlataje, Xran.
Gucu'uju' bénnea' lawe' da dxezaca ba lazrelenu' le'.

1Lue', Xran, quebe til-lu' neda' lu xel-la' snia chiu',

ne quebe gudéu' neda' ba xa' lu xel-la' dxezrd'a chiu'.
2Bexache lazre' neda', Xran, lawe' da quebe chawe' zua'.
Bextiin neda', Xran, lawe' da dxedéa' xel-la' zi'.

3 Stébele'e zua xichaj lazrdawa'.

Xran, ;batala gacalenu' neda'?

4Gud4, Xran, bseld bénne'du xu'a.

Bseld neda' dute xel-1a' zri'i lazre' chiu'.

5Naga zaj zra' benne' gate ca', quebe nu dxeajsa lazre' Lue'.
Lu lataj ba xa' ;ntizraqueze giie 1a'ana Lue'?

6 Ba dxexedu lazra' lawe' da dxebezre lazra'.
Tu zre' tu zre' dxebisane ga dxdsia' nisa da dxebezra'.

Dxusebisa' xrcugua' nisa da dxebezra'.

7 Ba dxane xiaj lawa' xel-la' dxebezre.

Ba bebizrqueze nisa xuzru xiaj lawa' lawe' da zrale'e
benne' dxulusaca zi'e neda'.

8 Le cuasa naga zua', xugutele dxunle da zrinnaj

lawe' da ba ben Dios dxebézrele'a.

9 Xrana' Dios ba benne' da dxata' xueda' Le'.

Ba guzi' Xrana' Dios da dxuchalajlena’ Le'.

10 Dxelexedué'e, ne zaj zua lu da stébele'e xtGgute
benne' dxeleddbague' neda'.

Chadite xelexebigue' naga zua', ne xelexedué'ene'.

1 Xrana' Dios, dxuxrén lazra' Lue'.
Gucale neda' ne bseld neda' lu na' benne' ca' dxulusaca zi'e

Salmos 7:1



Salmos 7:2 4

neda’,
2 chee quebe xelel-le' neda' ca dxun bezre xixre',

na' xuluzizruje' neda' naga quebe nu child' nu guseld neda'.
3 Xrana' Dios, che bena' neda' canf:
Che bi da zrinnaj ben ni'a na'a.
4 Che bi da calela bena' chee benne' zue' chawe' nen neda'.
(Bseld' bénnea' dxeddbague' neda' ldcala quebe bi nuna' chee'.)
5Che cani bena',
be lataj benne' dxedabague' neda' gau zi' ne xezrtinene' neda'.
Be lataj bénnea' guchuchu guléaje' neda' lu xu,
ne xusunitie' xel-la' ba l4d'ana chia'.
6 Xran, dute xel-la' dxezrd'a chiu', guzé.
Bexechaj benne' ca' dxulusaca zi'e neda' lu xel-la' dxelezrd'a chee'.
Gusel-la da gacale na neda' gate guchi'u da dxaca chia'
ca da gunnd be'u.
7 Xagute benne' zaj zre'e xezr la xu xelezrague' lau'.
Gunnd be'e benne' ca' dute xel-1a' szren chiu'.
8 Lue', Xran, guchi'u chee benne' xigute xezre.
Bchi'a ca da nuna' lu da naca xrlataje,

ne lu da naca du lazre' chia'.
9Ben cheajsé naze da zrinnaj da dxelin benne' wen da calela ca',

san bzua chawe' benne' xrlataje,
lawe' da nacu' xrlataje, Dios, ne dxennd'u da xu'u
xichaj lazrdau bénneache.
10 Didsqueze dxucu'uje' neda'.
Dxuselé' benne' zaj naque' du lazre'.
11 X14taje dxuchi'a Dios chee da dxeliin bénneache.
Tu dxezrd'azqueze Dios da dxelin benne' wen da zrinnaj ca'.
12 Che quebe xelexiaje lazre' Dios gulé' xia chee'.
Ba nuzua cuasate' xaga nald xéche'ze chee'.
13 Ba naxrua cudsate' xia chee' ca' chee wedil-la.
Ba nuzta cuasate' xaga nald xéche'ze da dxelala.
14Benne' wen da zrinnaj dxugid'u lazre' ca da calela gune'.
Xu'u ldzrdawe' da zrinnaj da gune', na' dxebéajé' da wen lazre'.
15Ba gudene' tu xedxu situj naga cheajlechaze bénneache,
na' 1ézqueze' xeajchazie' lu xedxu na'.
16 Da zrinnaj da bene' dxebague na léqueze',
na' da bsaque' bénneache xezrizre na xichaje’'.
17 Giie la'anaqueza' Xrana' Dios ca da xrlataje da dxune',
ne gal-laqueza' chee La Xrana' Dios, Bénnea' naque' szrente.

1Lue' Dios, Xrdnantu', zrente naca Lau' du gabi'i xezr la xu.

Zrendxa naca xel-la' szren chiu' ca xabaa.
2Bidu ca', ne bidu dxe'ene ca' dxeludl-labe' ca naca na.
Zuaquezu' lataj chawe' naga quebe xelezrin benne' ca'

dxeledabague' lue'.
Dxuzua zriu' benne' dxeleddbague' lue',
ne benne' dxelecuidene' Lue'.
3 Gate dxenné'a xabda da nunu' Lue',
ne beu', ne belaj ca', da ca' nuzd' cha chee na,
4na' dxucheba': “;Ajazra naca bénneache, dxulaba lazru' chee le'?

;Ajazra naca bénneache, dxe'u gunne xue le'?”

Salmos 8:4



Salmos 8:5 5 Salmos 9:16

5Benu' le' latezdxa szren ca nacu' Lué'queze,
ne bzu' chee' xel-1a' szren, ne xel-la' ba 14'ana.
6Benu' dxennd bé'ene' xtigute da ca' nunu'.
Xudgute na bdeu' lu ne'e,

7zrila' ca', ne bezre ca',

ne xugute be xixre' ca',

8be zaj zua xrila, ne bela ca',

ne xugute da zaj zua na lu nisadau’'.

9 Xranantu', Dios,

szrente naca Lau' du gabi'i xezr la xu.

9
1Xran, dute ldzrdawa' giie 14'ana' Lue'.
Guzenda' bénneache ca zaj naca da zrente da benu'.
2Wabéquezda', ne gul-laqueza' ca naca chiu'.
Gul-la' chee lau' Lue', nacu' Dios zrente.
3 Buluzrunnuj benne' dxeleddbague' neda'.
Xeajlechazie', ne belexenitie' lau Lue'
4lawe' da nucd'ana chawu' da xrlataje da dxuna'.
Dxe'u lataj blau chiu', ne lu da xrlataje dxuchi'u.
5 Gudil-lu' benne' xezr la xu ca',
ne bzria xi'u benne' wen da calela ca'.

Bsulu' la benne' ca' chadia chacanna.
6 Ba gulebia xi' benne' dxeledabague' neda'.

Chadia chacanna zaj nazrinnaj lataj chee benne' ca',
ne xezre chee' ca', da ca' bchinnuju' Lue'.
Nett benne' cheajsé lazre' benne' ca'.

7 Xranadxu Dios suatequeze' chadia chacanna.

Ba nucueze' lataj blau chee' naga guchi'e chee bénneache.

8 Lu da xrlataje guchi'e chee bénneache dute xezr la xu,

ne chee benne' xgute xezre ca' lu da naca li lazre'.

9 Xranadxu Dios gaque' ca tu lataj ga xelezrd chawe' benne' xache',
naga xelezré'e chawe' gate zrin zra chee da zi' da xa'.

10Benne' ca' zaj nunbe'e Lue', Xran, xuluxrén lazre' Lue',
lawe' da quebe bsan lazru' benne' ca' belexilaje' Lue'.

11 1e gul-la chee Xranadxu, Bénnea' zue' xezre Sidn.
Le guzén benne' xezre ca' ca zaj naca da ca' nune',
12]awe' da dxeajsd lazre' chee benne' ca',

ne dxexebéaj lazre' chee benne' wete benne'.

Quebe gul-la lazre' ca da dxululawizra benne' ba xache' ca' Le'.

13 Bexache lazre' neda', Xran.
Gunnd' da dxezaca' lu ni'a na' benne' ca' dxelecuidene' neda'.

Dxeca'u neda' lu na' xel-1a' gute,

14 chee guzenda' bénneache da dxue 1a'ana' Lue',

naga dxu'untu' xezre Sidn,

ne chee beda' lawe' da bseldu' neda'.

15 Xeajlechaze benne' xezr la xu ca' lu xedxu da gulene'.
Xeajlechu'e lu xralaj da bulucueze'.

16 Xranadxu Dios blé'ene' ca da zaj naque' ne chee

da zi' da xa' da gudichaj be'e chee benne' ca' dxelune' da calela.
Xeajchaze benne' wen da calela na' lu da nun ni'a nd'queze'.

17Benne' wen da calela ca' xeledéqueze' lu lataj ba xa'.
Xugute benne' ca' dxelal-la lazre' Xrdnadxu Dios.

18 Quega chadia chacanna gal-la lazre' Dios benne' xache' ca',
ne quega tu chi'ize xenite da dxelebeza lazre' le'.

19 Guxasa, Xrana' Dios.
Quebe gu'u lataj xelexega'ana szrénqueze bénneache.

Xeleld' lau' benne' xezr la xu ca' chee guchi'u chee'.
20 Xran, ben xelezrebe benne' ca' Lue'.
Ben xelextinbea benne' xezr la xu ca' zaj naque' bénneacheze.

1,;Bizr chee na' zu' zitu', Xran?

¢Bizr chee na' dxucache cuinu' gate dxeledé xel-la' zi'
bénneache chiu'?

2Benne' wen da calela dxendu zi' xuzre' benne' xache'

lu xel-la' dxucd'ana szren cuine',

! . 1 1 1 4 4 1
na' xeajchaze benne' xache' na' lu da ba nucuéza bénnea'.
3Dxucd'ana szren cuine' ca naca da dxezé lazre'.
Nupé'e dizra' da d $' chee b "d de'

upé'e dizra' da dxenné' chee benne' dxucude',
na' dxucd'ana ditaje' Xrdnadxu Dios.
4Benne' wen da calela na' lu xel-la' dxucé'ana szren cuine'
quebe dxape' Dios ba ld'ana,
ne quebe dxéquene' che zua Dios.

5Tu dxtinzqueze' da calela,

ne quebe dxéquene' guchi'u Lue' ca da dxune'.

Dxuzie' chald'ala xigute benne' dxeleddbague' le'.

¢ Lu xichaj ldzrdawe' dxenné': “Quebe bi seque' guzaga na neda'.
Cabata' bi gaca chia' da calela.”

7Tu dxennézqueze' dizra' schanni',

ne da wen lazre', ne ca naca da calela da gune'.

Dxeledxtiaj dxu'e dizra' calela, ne dizra' xalaze.

8 Dxu'a xezre ca' dxucache cuine' chee quele' bénneache.
Bagdcheze dxutie' benne' dxeledeze' na'.

Bagdcheze dxenné'e chee bi gune' chee benne' xache' ca'.
9 Bagacheze dxebeze' ca dxun bezre xixre'.

Dxebeze' ga séquene' quel-le' benne' xache' ca'.

Dxel-le' benne' xache' lu xralaj chee', ne dxexu'e lg'.

10 Dxine' xu bénnea' gudel-le'.

Dxusaca zie' benne' zan nen ne'e wal-la.

Z1, ¢

1 Lu xichaj lazrdawe' dxenné': “Nal-la lazre' Dios benne' cani.

1 »

Nucache lawe', ne quebe 1é'ene' da dxuna'.

12 Guxasa, Xrana' Dios, ne bze na'u.
Quebe gal-la lazru'u benne' xache' ca'.

13 ; Ajazra chen' benne' ca' dxelune' da calela
dxuluzie' Dios chald'ala?
Lu xichaj lazrdawe' dxelenné': “Quebe xebéaj lazre' Dios.”

14Dios, Lue' blé'equeznu' da nigé,
lawe' da dxennd'u benne' wen da calela,

ne da ca' dxune' quebe naca na xrlataje,

na' xebéaj lazrequezu' bénnea'.

Dxuluzta cuina benne' xache' ca' luna'u.

Lue' dxdcalequezu' bi wezébedu ca'.

15 Dxugt' xel-la' wal-la chee benne' wen da calela.

Guleaj lawela da calela da nune', da na' bene' lu da bagache'.

16 Chadia chacanna naca Xrdnadxu Wennd Bea cheedxu.
Lu xezr la xu chee' ba gulebia xi' benne' dxelecuidene' Le'.

17Bnézruju' ca da bululdwizra benne' dxexruj lazre'du ca' Lue', Xran.
Lue' dxupa'u ldzxdau bénne'du ca' chee xuluzé nague' xrtizru',

18 chee guchi'u chee bi wezébedu ca',

ne chee benne' dxeledée' xel-la' zi',

chee québedxa bi da calela xeliin benne' ca'

dxelune' da calela chee bénne'du cani.

11

1 Dxuxrén lazra' Xrana' Dios.

Ajazra chen' dxi'u bénne'du xu'a:

“Bzrunnuj, guxiaj lu x{'ala ca tu bxinne?”

2Le na' xque, dxulucuéza benne' ca' dxelune' da calela
xaga nald xéche'ze.

Ba zaj naxrue' xaga nald xéche'ze chee' lu du chee na,
chee xelutie' bagdcheze benne' xrlataje ca'.

3 Chete ca' xelexinnaj da dxulusé chuchu da xrlétaje,

;&jazra xeliin benne' xrlataje ca'?

4 Xranadxu Dios ziiaqueze' lataj 1d'azxa chee'.

Xabdaqueze zua lataj blau naga dxe' Dios.

Dxelenna' xanne xiaj lawe'.

Dxelé'ene' ca da dxeliin bénneache.

5 Xranadxu Dios dxudée' chawe' benne' xrlataje ca' lu da stebe.

Dxecuidene' benne' ca' dxelune' da calela,

ne benne' dxelune' da zrinnaj.

6 Gudée' benne' ca' dxelune' da calela lu da zi' da xa',

da zaj naca na xi', ne da dxuzézrele'e da dxala na ca xedxe,

ne tu be' lale'e, da ca' sel-le' lawe' benne' ca'.

7 Canf gune' lawe' da naca xrlataje Xranadxu Dios,

ne nazri'ine' da naca na xrlataje.

Benne' li lazre' ca' xelelé'ene' lawe'.

1Xrana' Dios, bseld bénneache chiu' lawe' da québedxa
dxape' benne' xezica Lue' ba 14'ana.
Quebe nu child' benne' li lazre' ladujla bénneache ca'.

ZXagute bénneache ca' dxelezi xe'e le sa' ljwezre'.
Lu da wen lazre' ba zaj nupé'e dizra' chee xelezi xe'e le'.
3 Xranadxu Dios guzria xi'e xtigute benne'
quebe dxuluchélaje' du lazre',
ne benne' ca' dxuluchdlaje' da dxucd'ana szren cuine'.
4Benne' ca' gulenné': “Ne chee dizra' cheentu'
zrué'entu' da chawe'.
Ca dxezd lazrentu' guchalajntu', jnuzra nna be'e netu', xca'?”

5 Dxennd Xranadxu Dios: “Na'a xidaqueza' lawe' da
dxulusaca zi'e benne' xache' ca',
na' dxelebezre lazre' benne' baxache' ca'.

1 »

Guseld' benne' ca' dxelanene' da guna'.

6 Xrtizra' Xranadxu Dios zaj naca na du lazre'.

Zaj naca na ca xiaj plata da ba gudé na lu xi',
da ba gudé na lu xi' gazre lasa.

7 Xran, guxiequezu' Lue' bénneache chiu' ca'.

Chad{a chacanna gucu'uju' le' lu na' benne' zaj zre'e
lu zra na'a zra.

8 Gateteze na' dxaca da calela

gate dxulucd'ana szren bénneache da naca sban.

13

1; Ajatequeze gal-la lazru' neda', Xran?
;Gal-la lazrtequezu' neda'?
;Ajatequeze quebe le'enu' da dxaca chia'?
2 ; Ajatequeze gun na ba xen guchaga lawa' da dxezaca'?
;Ajatequeze gaca wi'ine lazra' te zra, ne chizrela?
;Ajatequeze nna be'e benne' dxeddbague' Lue' neda'?
3 Gunnd' da dxaca chia', Xran, ne bechebe chia'.
Btipa lazra' chee quebe gatia',
4 ne chee quebe nna benne' dxeddbague' neda':

“Ba betia' ni'ane'e.”
Benne' ca' dxeleddbague' neda' xelebene'

che cheajchézia' lu da calela.

5Neda' dxuxrén lazra' Lue' xexache lazru' neda'.
Dute ldzrdawa' dxebeda' lawe' da dxuseldu' neda'.

6 Gul-laqueza' chee Xrana' Dios
lawe' da ba nune' chia' da xrlataje.

14

1Benne' ldzxdau zide' dxez4' lazre', dxenné': “Quebe zua Dios.”

Benne' canf zaj nazrinnaj xichaj lazrdawe'.

Dxelune' da sban ca'.

Quebe nu child' benne' dxune' da xrlataje.

2 Xranadxu Dios zue' xabda dxenné'e bénneache

chee 1é'ene' che zua nu benne' dxéajni'ine’,
bénnea' dxape' ba 1a'ana Dios.

3 Xagute' zaj xu'e neza xuca'.

Xugute' zaj nazrinnaj xichaj lazrdawe'.

Quebe nu child' benne' dxune' da xrlataje, netugue'.

4 ;Quebe dxeléajni'i benne' ca' dxelune' da sban?

Dxulusunitie' bénneache chia' ca dxuzuzruj tu benne'
xeta da dxawe',

ne quebe dxeléquebe'ene' zua Xrane' Dios.

5Dute xel-la' dxelezrebe dxelezrize benne' ca'

lawe' da dxacale Dios benne' xrlataje ca'.

6Beldn le' chee da gulennd benne' xache' ca',

san benne' cani xelebeza lazre' Xrdnadxu Dios.

7 Xidatega Bénnea' guselé' benne' Israel ca'.

Gate gun Xrdnadxu xelexezrin benne' chee' ca',

benne' ca' zaj nada'u zitu'la,
na' welebé zri'ine zre sua Jacob,
ne welebéle'equezne' benne' Israel ca'.

15

1Xran, jnuzraqueze benne' sue' naga zu' Lue'?
¢Ntzraqueze benne' sue' naga naca ld'azxa chiu'?

2Waca bénnea' naque' du lazre', ne dxune' da xrlétaje,
bénnea' zua da liqueze lu xichaj ldzrdawe',
3bénnea' quebe dxenné' chee le sa' ljwezre',
ne quebe bi da calela dxune' chee le sa' ljwezre',
ne quebe dxu'e lataj nu benne' si tizre' le sa' ljwezre'.
4 Waca bénnea' quebe dxape' ba ld'ana
nu benne' dxune' da sban.
Dxape' ba 14'ana benne' ca' dxelape' ba 1d'ana Xrdanadxu Dios,
bénnea' quebe dxuché'e dizra' da ba gunné' lacala bi da' gunitie'.
5> Waca bénnea' dxusane' dumi chee' ne quebe dxenabe' xichajen,
ne quebe dxezi' lu ne'e dumi chee nnie' chee
nu benne' quebe bi zria nabague'.
Nu benne' dxune' cani cabata' cheajchazie' lu da calela.

16

1 Bxue neda', Dios, lawe' da dxuxrén lazra' Lue'.
2Lu xichaj lazrdawa' gucha' Xrana' Dios:
“Lue' nacu' Xrana'.
Quebe bi xett1 da xrlataje de chia' da quebe naca na chiu'.”

3Tuze benne' ca' zaj naque' chee Dios lu xezr la xu,

ne benne' ca' zaj naque' du lazre' dxezaca ba lazrelena'.

4 Waxanqueze da dxelezaca benne' ca' dxelape' ba ld'ana
tu dios quebe bi zaca.

Quebe guna' le' tu zren gate dxuluzrie' zren lau dios na',
ne quebe guchineda' la dios na'.

5 Xranadxu Dios dxugawe' neda', ne naque' da ba neza chia'.

Lue', Dios, nuxru' ca da naca chia'.
6 Cadanuzd' chia' zaj naca na da dxezi'a ba neza,

ne xrtante zaj naca da nunnu' chia'.

7Tu guca'ana szrénzqueza' Xranadxu Dios,
Bénnea' dxusédene' neda'.
Chizrela gate ne dxasia' dxuzéajni'ine' neda' lu xichaj ldzrdawa'.
8 Xranadxu Dios nuxrén lazra' gusi'e neda'.
Lawe' da zue' cuita', quebe bi seque' guchebe na neda’'.

9 Chee le na' gubé lazrdawa', ne gubéle'equezda’,

na' zra gacha' lu xedxu ba cueza lazra'

10Jawe' da quebe gucd'anu' bénne'du xu'a lu lataj ba xa',
ne quebe gu'u lataj guzru nu benne' nacaqueze' chiu'.

1 Gulé'enu' neda' da guna' chee gata' chia' xel-la' naban.
Naga zu' Lue' wabéle'equezda’,

na' cuitu' Lue' siatequeze da ba neza chia'.

17

1Bze naga chi'a, Xran.

Ben xanne' da dxuldwizra' Lue'.
Guzi' da dxenaba' Lue', naca' du lazra'.
2Benna lataj xeld'a lau' chee guchi'u chia',

lawe' da dxelé'enu' xtigute cdteze zaj naca na.
3 Lue' dxennd' xanniu' xichaj lazrdawa'
ne dxelé'enu' neda' chizrela.
Gunnd' xanniu' da dxuna', na' quebe bi da calela blé'enu’'.
Ba nuna' quebe bi dizra' calela nnia’'.

4Dxuzua' dizra' ca naca da dxenndu',
na' quebe dxuna' ca da dxeliin benne' wen da zrinnaj ca'.

5Bxue neda' lu neza chawe' chiu',
chee quebe cheajchézia' lu da calela.

6 Dxuldwizra' Lue', Dios, lawe' da dxennu' chi'a.
Bze naga chi'a, na' bene da dxennia'.

7Ble'e ca dxexache lazrele'u bénneache.
Bseld benne' ca' dxuluxrén lazre' Lue' lu na' benne'
dxeleddbague' le'.
8 Bxue neda' ca dxun benne' dxuxue' xiaj lawe'.
Gudezre neda' ca dxun bedxuj dxézreba' zri'ineba' zran xrilaba'
9 chee quebe bi xelin chia' benne' ca' dxelune' da calela,
benne' dxeleddbague' neda', ne dxelaca lazre' xeldtie' neda'.
10 Quebe dxelexache lazre' le sa' ljwezre',
na' dute xel-la' dxuluca'ana szren cuine' dxuluchalaje'.
11 Gateteze dxedd' dxeléchaje' neda'.
Dxelaca lazre' xeline' neda' xu.
127aj naque' ca tu bezre xixre'dau' dxaca lazreba' bi gaguba'.
Zaj naque' ca tu bezre xixre',
ba nucache cuinaba' chee quél-laba' béadu ca'.
13 Gud4, Xran, guddbaga' benne' ca' dxelune' da calela,
na' bchiche' lu xu.
Bseld neda' lu na' benne' ca' dxelune' da calela,
guchinenu' xia chiu'.
14Bseld neda' lu na' benne' ca' nen ni'a nd'quezu', Xran.
Bseld neda' lu na' bénneache, benne' ca' zaj dxe'e gunne xue
chee xezr la xu nigaze,
benne' ca' dxeldguqueze' da zécale'e chiu'.
Da nigaqueze dxulugawe' zri'ine' ca',
ne dxexegd'anaqueze da dxeldgu zri'ine zre sue'.
15Le'eda' neda' lau Lue' lawe' da naca' xrlataje.
Xezaca ba lazra' gaca' ca ndcaquezu' Lue' gate xebana'.

18
1 Nazri'ida' Lue', Xran.
Lue' dxuzé chuchu' neda'.
ZLue', Xran, nacu' ca tu xiaj naga ze chichua',
ne ca tu xu'u zren naga xu'u chawa', na' nacu' wesela chia'.
Dios chia', Lue' dxuzé chuchu' neda', na' guxrén lazra' Lue'.
Dxucu'uju' neda', ne dxuseldu' neda', ne dxucache chawu' neda'.
3 Wannéqueza' Xranadxu Dios,

Bénnea' naca chee' giie 1a'anadxu Le'.

Le' guselé' neda' lu na' benne' ca' dxeleddbague' neda'.
4Guzua' lu da stebe chee xel-la' gute,

na' guca da calela ca tu xegu nisa da bchebe na neda’'.
5Guzua' lu da stebe chu'a lataj ba xa'
lawe' da zua' lu da stebe chee xel-la' gute.
6Lu da zi' da xa' blawizra' Xrana' Dios, ne gunnéqueza' Dios chia'.
Le' benne' chi'a naga zue' lataj 14'azxa chee',
ne bze nague' da bchélaja' lawe'.
7Nadxa guzrt' lu xezr la xu nigd.
Gulezrize lane xi'a ca'.
Gulezrizele'e na lawe' da bzra'a Le'.
8 Bdxuaj zren chee xi' lu zrine',
ne bdxuaj xi' lu dxu'e da bzezxe na da de lawe',
na' xi' na' gudel-la nabau ca'.
9Bzéxruje' da zria zran xabda, na' bétaje’,
na' guzda da chul-la zran ni'e.
10Gudée' lu be' zrie' tu da nazi le na querubin.
Chadi gudée' lu be' bdunu'.
11 Glcue' da chul-la, da becache na Le',
da na' naca na beuj bza da xuzru na nisa.
12Lu da dxécatite legala chee' da xu'u lu beuj bza,
na' beledxdaj bau dxelala, ne xiaj bezxe'.
13 Zran xabda gunné guziu' chee chi'i Xrdnadxu,
na' ben chi'i Dios szrente ladujla bau dxelala ca',
ne xiaj bezxe' na'.
14Bsane' xaga nala xéche'ze chee' ca',
na' bese dinnaje' benne' ca' dxeledabague' neda'.
Bsane' xesa guziu' ca', ne bzria xi'e benne' ca'.
15 Nadxa beleld' da zaj de lu situj chee nisadau’',
ne ble'e lau lane xezr la xu da zua na zran nisadau’,
gate na' gudil-lu' benne' ca' dxeleddbague' neda', Xran,
ne lu xel-la' dxezrd'a chiu' bzagu' benne' ca'.
16 Bétaje' lu da sibe, ne bequé'e neda'.
Bebéaje' neda' lu da naca ca tu nisa zila.
17Bselé' neda' lu na' benne' wal-la dxeleddbague' neda’,
ne lu na' benne' ca' dxelecuidene' neda',
benne' zaj nacadxe' wal-la ca neda'.
18 Buluzague' neda' gate na' zua' lu da stébele'e,
san Xrana' Dios gucalene' neda’'.
19Bebéaje' neda' naga xu'a, ne bzue' neda' tu lataj zren.
Bselé' neda' lawe' da bezaca ba lazre' chia'.
20 Xranadxu Dios bexunne' chia' citeze naca
da xrlataje da nuna'.
Céteze naca da xrlataje da nuna' bexunne' chia'
21Jawe' da dxuna' ca da dxusede Xrana' neda’,
ne quebe guleaj xichaja' Dios chia'.
22Dxuna’' ca naca da dxennd bé'ene' neda’,
ne quebe bsana' da ca' nadxixruj be'e.
23 Guca' li lazre' lau Le',
ne bxue cuina' chee quebe guna' da calela.
24 Chee le na' bexunna Xrdnadxu Dios chia'
cateze naca da xrlataje da bena',
cateze naca da xrlataje da nuna' lau Le'.
25 Dxexache lazru' chee benne' dxexache lazre' le sa' ljwezre',
ne nacu' li lazre' nen benne' naque' li lazre'.

26 Dxunu' da naca chawe' chee benne' naque' chawe',
na' gacu' snia nen benne' wen da calela.
27 Guselau' benne' zaj zue' lu da zi' da xa',
san guzéxruju' benne' dxulucd'ana szren cuine'.
28 Lué'queze guzalju' xi' chia'.
Xrana' Dios, guzani'u chia' naga zua' lu da chul-la.
29 Nen xel-la' waca chiu' guzria xi'a benne' zante
dxeledil-lalene' neda'.
Che Lue', Dios, stalenu' neda'
waca guchinnaja' ze'e da zaj naxechaj xezre ca'.
301 lazre' zaj naca da dxun Dios, na' du lazre' naca xrtizre'.
Dxucu'uje' xigute benne' ca' dxelebeza lazre' Le'.
31 Tuze Xranadxu naque' Dios.
Tuze Dios cheedxu naque' Benne' dxucu'uje' dxi'u.
32Dios naque' Bénnea' dxune' neda' benne' wal-la,
ne Benne' dxune' li lazre' da dxuna' neda'.
33 Dxune' ni'a ca zaj naca ni'a bzrina' xixre'
ne dxuzua chichue' neda' lu xi'a Sién chee'.
34Dxusédene' neda' chee gaca cha'a lu wedil-la,
ne chee gaca guchineda' xaga nald xéche'ze
da naca na xia gache'.
35 Lu xel-la' weseld chiu' bcu'uju' neda',
ne nen na'u xabela gicalenu' neda'.

Xel-la' zri'i lazre' chiu' ba nucd'ana szren na neda'.
36 Ben chawu' neza naga tea',

chee quebe cuila' lu nezana'.

37Blaga' benne' dxeleddbague' neda', na' xeajzrena' le',
na' quebe bebi'a cadxa bétetea' benne' ca'.

38Bena' benne' ca' we', na' quebe guca xelexase'.
Xeajlechézie' zran ni'a.

39Btipu' lazra' chee cha'a lu wedil-la.

Bzéxruju' benne' dxeleddbague' neda' zran ni'a.

40 Benu' buluzrunnuj benne' dxeleddbague' neda' lawa',
chee bzria xi'a benne' ca' dxelecuidene' neda'.

41 Gulenné' nu benne' gicalene' le' san quebe nu child'.
Gulenné' Xranadxu Dios, san quebe benne' chee'.
42Bzlzruja' benne' ca' ca bxrte xu da dxua be'.

Bléaja' le' ca dxuléaja’ guna'la neza ca'.

43 Bseldu' neda' lu na' benne' ca' dxeleddbague',

na' benu' neda' benne' xichaje xezr la xu ca',

na' benne' ca' quebe ninbe'a dxelune' zrin chia'.

44 Gate belenne' chia', na' buluzie' xrtizra'.

Benne' zaj zra' xezr la xu ca' belune' ca gunnd be'eda’.
45Benne' zitu' ca' gulate ni'a ne'e,

na' beledxuaje' dxelezrizie' lu xezre zrentau' chee' ca'.

46 Gaca ba ld'azxa Xranadxu Dios.
Gaca ba Bénnea' dxucu'uje' neda'.

Xega'ana szrénqueze Dios, Bénnea' dxuselé' neda'.

47Naca Dios Bénnea' dxebéaj lazre' benne' dxeleddbague' neda’,

ne dxuzie' benne' ca' zran ni'a.

48 Naque' Bénnea' dxuselé' neda' lu na' benne' ca'
dxeledabague' neda'.

Dxune' dxennd be'eda' benne' ca' guleddbague' neda'.

Bselé' neda' lu na' benne' xichaj zra'a ca'.

49 Chee le na' xecheba' chiu', Xran, lau benne' xezr la xu ca',
na' gul-laqueza' chee Lau' Lue'.

50 Dxun Dios dxennd bea bénnea' waldz chee',

ne dxexache lazre' bénnea' guqué'e, bénnea' naque' David,
ne zri'ine zre sue' chadia chacanna.

19
1 Dxulé'e lau zran xabda ca naca xel-1a' szren chee Dios.
Dxuchdlajqueze na ca zaj naca da nune'.
2Tu zra tu zra dxuzén na zra xula da niga,
na' tu zre' tu zre' dxe na zre' xula da nad'queze.

3 Quebe dxuluchine na xrtizra' bénneache,
ne quebe nu dxen chi'i na,

4san dxezriluj da dxelenna na du gabi'i xezr la xu,
ne dxelezrin xrtizra' na dapa saca chee xezr la xu.
Dios bene' xabaa ca tu xu'u naga zua gubizra.

5 Che zilala dxalaj na ca tu benne' wechaga na'.
Dxebé na ca tu benne' dxeza chégiie' lu witja.

¢ Dxedxuaj na chald'a naga dxalaj na,

na' dxezrin na chald'a naga dxebia na.

Dxuchd'a na xtigute da zaj de.

7Du lazre' naca da nadxixruj bea Xrdnadxu,

ne dxuzé chacha na bénne'du xd'udxu.

Li lazre' naca da dxexechebe Xranadxu,

ne dxunezruj na xel-la' sina chee benne' ca'
quebe zaj nape' na.

8 Da liqueze zaj naca da nadxixruj bea Xrdnadxu,

na' dxelebéle'e benne' ca' dxelune' ca zaj naca na.

Du lazre' zaj naca da dxuzéajni'i Xranadxu dxi'u,

da dxuluzia na dxi'u lu xel-la' naxani'.
9 Chdwedau' naca zrébedxu Xrdnadxu,
da gun na sdadxu chadia chacanna.

Da liqueze zaj naca da dxuchi'a Xrdnadxu cheedxu,
ne zaj naca na chawe'.
10 Zaj naca na da dxeza lazredxadxu ca oro,
ne ca oro zrente da zicale'e na.
Zaj naca na zixredxa ca bzrina'dau', da nacale'e na zixre.
11 Dxulusizre na neda', wen zrin chiu'.
Lawe' da dxuna' ca zaj naca na, da zrente dxezi'a.

12Nett benne' quebe gaca 1é'ene' da calela da dxune'.

Bseld neda', Xran, lu da calela da quebe dxéquebe'eda’ dxuna'.

13 Bucache chawe' neda', wen zrin chiu',

chee quebe bi dul-la guna' du lazra'.

Quebe gu'u lataj nna be'e dul-la neda'.

Nadxa gaca' du lazra', ne quebe baga' zria chee dul-lana'.
14 Gaca da dxuchdlaja', ne da dxulaba lazra'

da dxezaca ba lazru' Lue', Xran
Nacu' Benne' dxuxte' neda', ne Benne' dxexd'ue' neda'.

1 Dxenaba' Xrdnadxu xenne' chi'u lu zra zu' lu da stebe,

ne gucu'uj La Dios chee Jacob lue'.
2Dxenaba' Le' naga zue' lataj 1d'azxa chee' sel-le'
da gécale na lue',
ne chee xi'a Sidn xide' guxre' lue'.
3Dxenaba' Le' cheajsa lazre' ca naca xtigute guna' bzu' chee',
ne si' lu ne'e béadu ca' dxuzezxu' lawe'.
4Dxenaba' Le' gunne' lue' ca naca da dxezd lazru',
ne gune' xdgute da dxéquenu' xrlataje.
5Béle'entu’ gate guselé' lue',
na' chisantu' tu da gulé'e lawe na La Dios cheedxu.
Dxenaba' Xranadxu gunne' lue' xdgute da dxenabu' lau Le'.
6 Na'a nezda' dxuseld Xrdnadxu bénnea' ba gucd'aqueze'.
Naga zue' xabda la'azxa chee' xenne' chi'i bénnea'.
Xel-la' waca zrente chee' guselé' bénnea'.
7Bal-la benne' dxuluxrén lazre' carro ca' chee wedil-la,
na' xezicadxe' dxuluxrén lazre' bzrina' ca'.

Dxi'u dxuxrén ldzredxu La Xrdnadxu Dios.
8Benne' ca' gulate ni'a ne'e, ne xeajlechazie'.

Dxi'u bexdsadxu, na' zedxu.
9Bseld netu', Xran, nacu' Wenné Bea cheentu'.
Ben chi'intu' gate dxuldwizrantu' Lue'.

21
1Benne' dxennd bea dxebéle'ene' nen xel-la' waca chiu', Xran,
na' ca naca xel-la' weseld chiu' dxebéle'ene'.
2Bnézruju' le' da guza lazre',
ne quebe bzagu' da gunabe' Lue'.
3Guzi' lu na'u le', ne benu' dxaca chawe' chee'.
Nuzriu' xichaje' tu da naca na oro.

4 Gunabe' Lue' gunnu' le' xel-1a' nabén,

na' bnézruju' na le' chee siaqueze' zane' iza.

5 Zrente naca xabda chee' lawe' da bselau' le'.
Bennu' le' xel-la' ba ld'ana, ne xel-la' szren.

¢ Lawe' da nunu' gaca chawe' chee' chadia chacanna
dxunu' dxebéle'ene' lau Lue'.

7Lawe' da dxuxrén lazre' wennd bea na' Xrdnadxu,
xexache lazre' Dios szrente le',

na' quebe sue' lu da stebe.

8 Xulétaju' xtigute benne' dxeleddbague' lue'.
Xel-la' waca chiu' xulétaju' benne' ca' dxelecuidene' lue'.
9Lu zrana' zra'u le' gaca chee benne' ca'
ca guzl' le' lu xi' ga dxultzrie' bla'dau’.
Xranadxu guztzruje' benne' ca' lu xel-la' dxezra'a chee',
na' xi' na' guzezxe nale'.

10 Xtigute da belune' lu xezr la xu nigd guzria xi'u,

ne xegu' zri'ine zre sue' ladujla bénneache,

Hlawe' da gulaca lazre' xelune' da calela chiu' Lue'.
Gulilaj lazre' ca da xelune', san quebe bi xelezéquene',
12]awe' da gulagu' benne' ca'.

Nucuezu' xaga nala xéche'ze chiu' chee le'.

13 Begd'ana szrénqueze Lue', Xran, lu xel-la' wal-la chiu'.
Tu gal-lazquezdxu, ne tu giie 1d'anazquezdxu Lue'

ca naca xel-la' waca chiu'.

22
1Dios chia', Dios chia', ;bizr chee na' nusan lazru' neda'?
¢ Bizr chee na' quebe dxennu' da dxenaba' Lue'
chee guselau' neda'?
2Dios chia', dxuldwizra' Lue' te zra, ne quebe dxexechebu' chia'.
Dxuldwizra' Lue' chizrela, ne quebe dxezi'i lazra'.

3La'azxa nacu' Lue'.
Nacu' Benne' dxebeze' naga dxelte 14'ana benne' Israel Lue'.
4 Xra xrtauntu' gulebeza lazre' Lue'.
Gulebeza lazre', na' bselau' le'.
5Bululdwizre' Lue', na' belelé'.
Buluxrén lazre' Lue', na' quebe belexedué'ene'.
6Neda' naca' ca tu bela' guna'dau', ne quega bénneache.
Dxelecuide bénneache neda', ne dxuluzie' neda' chal4'ala.
7Xugute benne' dxelelé'e neda' dxeltn le' chia'.
Lu da dxelin le' chia' dxelexrd dxu'e,
ne dxulutd xichaje', dxelenné':
8 “Bzua cuine' lu na' Xranadxu chee guselé' le'.
Guselé' le' che dxezaca ba lazrelene' le'.”
°Lue' nacu' Bénnea' bexru' neda' gate gulaja'.
Benu' bxren lazra' Lue' gate na' ne dxazretea'.
10 Guxu'a lu na'u gate quebe ne galajtea’.
Gate ne xu'a lu le'e xrna'a, bachequeze nacu' Dios chia'.
11 Quebe xebigu' naga zua' lawe' da zua gagute
da gusaca zi naneda’,
ne quebe nu child' benne' gacalene' neda'.
127aj naxechaj benne' dxeleddbague' neda' ca bezre ca'.
Zaj naxechaj benne' neda' zaj naque' ca bezre wal-la ca'
chee Basan.
13 Gulaca lazre' xuluzria xi'e neda'
ca tu bezre xixre' dxedunba', ne dxebezre xa'aba'.
14 Bebizre lazra' ca nisa da nalalaj na lu xu,
na' ca naca zrita xu'a bulusan ljwezre na.
Lazrdawa' guca na ca xina' da bxuna na lu le'a ca nisa.
15 Bexaca xel-la' wal-la chia' ca tu xé'ena xu la'a,
na' luzra' bedd' na chichja'.
Nuzid' neda' lu xu xrte chee xel-la' gute.
16 Zaj naxéchaje' neda' ca becu' ca'.
Zaj naxechaj benne' wen da zrinnaj ca' neda'.
Gulidue' ni'ana'a.
17Waca gulaba' ca naca zrita xu'a,
na' benne' ca' dxelenné'e neda', ne dxelennd' xannie' neda'.
18 Belexelé'e zra lana' late' weaj,
na' lawe' zra lana' gulebeje' da gaca bea na.
19 Quebe xebigu' naga zua', Xran.
Nacu' xel-la' wal-la chia'.
Gudazega gicalenu' neda', Xran.
20 Bseld bénne'du xu'a lu na' benne' gu'e neda' xia.
Bénnea' guzria xi'e neda' gune' ca dxun becu'.
21Bseld neda' lu dxu'a bezre xixre'.
Bseld neda' lu luzu bezre wal-la ca'.
22 Guzenda' bi bicha'dau' ca' lau' Lue'.

Glie 1a'anaqueza' Lue' ladaj benne' zaj nazrague' lau'.
23 Le'e, dxezrébele Xranadxu, le giie 1d'ana Le'.

Le gucd'ana szrene', le'e, zri'ine zre sua Jacob.

Le zrebe Le', le'e, zri'ine zre sua Israel.

24 Quebe bzua Dios chald'ala, ne quebe gucuidene'

da zi' da xa' da guledé benne' xache' ca',

ne quebe bcache lawe' lau benne' ca'

san gate bululdwizre' Le', benne' chi'e.

25 Glie ld'anaqueza' Lue' laduj benne' zan zaj nazrague' lau'.
Ca da guchebe lazra' ginqueza' lau benne' ca' dxelezrebe' Lue'.
26 Xelagu benne' dxexruj lazre', ne welélajquezne'.
Benne' ca' dxelebigue' lau Xrdnadxu xelte 1d'anaqueze' Le'.
Tu gacazqueze da ba neza chee benne' ca'.
27 Cheajlesd lazre' benne' dute xezr la xu Xrdnadxu,
na' xelexebi'e lau Le'.
Xugute cue' benne' chee xtgute cue' xezr la xu
xelte 14'anaqueze' Le',
28 Jawe' da xu'u lu na' Xrdnadxu xel-la' dxenn4 bea,
na' nna bé'ene' xigute benne' xezr la xu ca'.
29 Xelaguqueze xtigute benne' zren ca' chee xezr la xu niga,
ne xelte 14'anaqueze' Dios.
Xuluzd zribe lau Le' xGigute benne' ca' xelate,
benne' ca' quebe xelezéquene' xelegi'u chawe'
bénne'du zaj xu'e chee quebe xelatie'.
30 Zri'ine zre sua benne' ca' xelunbe' zrin chee Xrdnadxu.
Xuluzenne' zri'ine' ca' ca naca chee Xrdnadxu
cadxa cheajsete chee bénneache.
31 Xelezrine', ne xuluzenne' bénneache ca naca
da xrlataje da dxun Dios.
Xuluzenne' benne' quebe ne xeldlaje' ben Dios da cani.

23

1 Xrdnadxu Dios dxuxue' neda' ca tu benne' dxuxue' zrila' chee'.
Quebe bi dxexdzrjeda'.
ZCa dxelezrta zrila'du ca' ba guldguba' xixre' x4'adau’,
cani dxune' chia' chee xez{' lazra'.
Gune' chia' ca dxaca chee zrila' ca'

dxeché'e-ba' dxu'a xegu nisa da de zrize.
3 Dxuxuzua chichue' neda' lu xichaj ldzrdawa'.
Dxusi'e neda' lu da xrlataje chee gaca li da guchebe lazre'.
4Laqueze tea' naga sua' lu da stebe chee xel-la' gute,
quebe bi da calela guchebe na neda',
lawe' da ztialenu' Lue' neda', Xran,
na' dxeldcale zrise', ne blazru chiu' neda'.
5 Dxucuezu' da xi'aj gawa' lacala benne'

dxeleddbague' neda' zaj naxechaj neda'.
Dxugu'u da za xichja' da dxapa na neda' ba ld'ana,
ne dxusezrateu' zriga' chia'.
¢ Da xrlataje, ne xel-la' dxexache lazre' chiu'
da litegaze xeleztiale na neda' xtigute zra naca bana',
na' lizru', Dios, gaca na lizra' chadia chacanna.

1 Chee Dios naca xezr la xu niga ne xtigute da zaj de lawe na.
Naca chee' xezr la xu, ne xtigute bénneache zaj zre'e ga na'.
2Bzue' na lawe' nisadau’,

ne bzale' lane na situjla zran nisadau'.

3 ;Nu seque' cuen xi'a chee Xranadxu?

(Nu seque' chu'u xudau' 1a'azxa chee'?

4 Waca benne' ca' zaj naque' du lazre' ca naca da dxelune',
ne ca naca da dxulaba lazre'.

Benne' ca' quebe ne xelechisa ne'e lau beddu' xiaj xaga ca',
ne quebe bi ne xelechebe lazre' da naca wen lazre'.

5 Xranadxu gune' da chawe' chee benne' cani.

Dios guchi'e chee benne' cani, ne guselé' le'.

¢ Canf zaj naca bénneache dxelebigue' lau Le',

benne' ca' dxelexu'e naga zua Dios chee Jacob.

7 Le salaj dxa xu'u chee xudau'.
Le salaj dxa xu'u chawe' ca',

na' chu'u Wennd Bea szrente.
8 ;Nuzra na' Wennd Bea szrente niga?

Naque' Xrdnadxu, Benne' wal-la,
Bénnea' nape' dute xel-la' waca.
Naque' Xrdnadxu, Bénnea' dxedxdaje' chawe' lu wedil-la.

9 Le salaj dxa xu'u chee xudau'.

Le salaj dxa xu'u chawe' ca',

na' chu'u Wennd Bea szrente.

10 ;Nuzra na' Wenna Bea szrente nigd?

Naque' Xrdnadxu, Benne' dxenna bé'ene' xtgute da zaj zua.
Le' naque' Wenna Bea szrente na'.

1 Xran, dxennia' Lue' dute ldzrdawa'.
2Dxuxrén lazra' Lue', Dios chia'.

Quebe gu'u lataj xedué'eda'.

Quebe gu'u lataj benne' dxeleddbague' neda' xuluzétaje' neda'.

3 Da liqueze, benne' ca' dxelebeza lazre' Lue'
quebe xeleque zréajene'.

Xeledué'e benne' ca' dxeleddbague' xrtizru'.

4Xran, ble'e neda' da dxaca lazru' guna'.

Ble'e neda' da dxezaca ba lazru' guna'.

5Bsede neda' guna' ca naca da li chiu'

lawe' da nacu' Dios dxuseldu' neda'.
Tu dxebeza lazrezqueza' Lue'.

¢Bsa lazre', Xran, gacu' zri'i lazre',
ne xexache lazru' chia' citeze da dxdintequezu'.
7Quebe chajsé lazru' dul-la da bena' gate ne naca'
benne' cuide', ne ca guddbaga' xrtizru'.
Nen dute xel-la' dxexache lazre' chiu', bsa lazre' neda’,
ne nen dute xel-l1a' zri'i lazre' chiu', Xran.
8 Xrlataje, ne li lazre' naca Xranadxu Dios.
Chee le na' gusédene' benne' dul-la ca' da dxal-la' xelune'.
9Gulé'ene' benne' dxexruj lazre' ca' da xrlataje da xelune',
ne gusédene' benne' zren lazre' ca' da xelune'.

Salmos 25:9

10 Lu xel-la' dxexache lazre',
ne lu da li dxeché Xrdnadxu benne' ca' dxelune'
ca naca xel-la' wezrfa chee', ne ca da dxusede Le'.

11 Lawe' da dxunu' ca da ba gunniu', Xran,
gunite lau' ca naca dul-la nuna', da naca na zren.

12 ;Nu benne' dxezrebe' Xranadxu Dios?

Le' gusédene' benne' nigd da dxal-la' gune'.

13 Gaca chee' tu da ba neza zrente,

na' zri'ine zre sue' gaca cheebe' xezr la xu.

14 Xranadxu Dios naque' tuze nen benne' ca' dxelezrebe' Le',

na' gune' xelinbe'e xel-la' wezria chee'.

15 Tu dxenndzqueza' Xranadxu Dios

lawe' da guselé' neda' lu na' benne' ca' dxelaca lazre' xelel-le' neda’'.

16 Gunnd' neda', ne bexache lazre' neda'

lawe' da zua' tuza', ne dxezaca zi'a.

17 Naxénle'e da stebe da zaj ldzrdawa'
axanle'e da stebe da zaj zua ldzrdawa'.

Bseld neda' lu da stebe zua'.

18 Gunnd' ca dxezaca zi'a, ne ca dxunle'a zrin,

na' bnite lau xtigute dul-la da nabaga'.

19Gunnd' benne' ca' dxeleddbague' neda' ca naxédnle'ene’,
ne ca dxelecuidele'ene' neda’'.

20 Bxue bénne'du xu'a, ne bseld neda'.
Quebe gu'u lataj xedué'eda' lawe' da dxuxrén lazra' Lue'.

217Zaj nuxru da xrlataje, ne xel-la' li lazre' neda'

lawe' da dxebeza lazra' Lue'.
22 Djos, bseld benne' Israel ca'
lu xtGgute da dxelezaca zi'e.

26

1Bchi'a chia', Xran, lawe' da nuna' da xrlataje.
Bxren lazra' Lue', Xrana' Dios, ne quebe ben chupa lazra'.

2Gunnd' xanne' ldzrdawa', Xran, ne bxue ca da nuna'.
Gunna' xanne' da xu'u lu xichaj ldzrdawa'

3 lawe' da dxeque be'eda' dxexache lazru' neda’,

ne dxuna' ca naca da li chiu'.
4Quebe ne guna' tu zren benne' ca' dxelune' da xrlataje ctizreze,

ne quebe ne guna' tuze benne' ca' dxululé'e cuine' xrlataje.
5Dxecuideda' da dxeliin benne' ca' dxelune' da calela
naga dxelezrague',
ne quebe ne chu'a tu zren benne' ca' dxuluzie' Dios chald'ala.
¢ Dxelé'enu' quebe bi zria nabaga',
na' waca biga' lu cugu chiu', Xran,
7 chee cuezre xa'a, xapa' Lue': “Xcalenu"”,
ne chee guzenda' bénneache ca naca da zren ca' da nunu'.
8 Xran, nazri'ida' lizru' naga zu',
ne lataj ld'azxa naga zua da xabda chiu'.
9 Quebe guzria xi'u neda' tu zren nen benne' dul-la ca',
ne quebe gutiu' neda' tu zren nen benne' ca' dxeldtie' benneache,
0benne' ca' dxelune' da calela,
ne tu dxulunézrujzqueze' dumf chee xelelé' lu da zaj nune'.
1 Neda' tu ginzqueza' da naca li lazre'.
Bseld neda', ne bexache lazre' neda'.

12Tu niinzqueza' da xrlataje, na' giie 1d'anaqueza’

Xranadxu Dios
lau benne' ca' zaj nazrague' chee'.

27

1 Xrdnadxu Dios naque' xel-la' naxani' chia',
ne Benne' dxuselé' neda'.

¢Nu benne' gaca guchebe' neda'?

Xranadxu Dios naque' Benne' dxucu'uje' neda'.

(Nu benne' gaca guzie' neda' lu da stébele'e?

2 Gate guléchaj benne' ca' dxelune' da calela chia',
nen benne' ca' dxulusaca zi'e neda’,

ne benne' ca' dxeledabague' neda' chee xuluzria xi'e neda',

na' gulechégilie', ne xeajlechézie’'.

3 Laqueze xeléchaj tu cue' benne' dxjaque' wedil-la neda',

benne' ca' dxeleddbague' neda', quebe zrébequeza'.

Laqueze xuluzde' neda' lu wedil-la, neda' guxrén lazrequeza' Dios.

4Tu da gundbeda' Xranadxu Dios.

Da nigaze sa lazra', da naca na chee sua' lizre Xranadxu
xugute zra gaca bana',

chee gulaba lazra' ca naca da xrtante chee Xrdnadxu,

ne chee guchalajlena’ Le' lu xudau' 14'azxa chee'.

5Le' gucache chawe' neda' lu lataj 14'azxa chee'
lu zra dxaca da calela.

Gucache chawe' neda' lu lataj cheéqueze' naga zdaqueze'.

Guzue' neda' tu naga se chaweda'.

¢ Nadxa gune' guzétaja' benne' dxeleddbague' neda',
ne zaj naxéchaje' neda',

na' nen dute xel-la' dxebé gutia' béadu ca' guzia'-ba'
lu cugu chee'.

Gul-laqueza', ne tu giie 14'anazqueza' Xranadxu.

7 Xran, ben chi'a gate ne dxuldwizra' Lue'.

Bexache lazre' neda', ne bechebe chia'.

8 Lu xichaj ldzrdawa' benda' chi'u, gunniu': “Bexilaj chia'’

Xexilaja' chiu', Xran.

9 Quebe gucache lau' chia' neda'.

Lu xel-la' dxezra'a chiu' quebe xebigu' naga zua' neda’,
wen zrin chiu'.

Nacu' Benne' dxacalene' neda'.

Quebe gusanu' neda', ne quebe cueaj xichju' neda’,
Dios, wesela chia'.

10L4cala xulusan xra xrna'a neda',

tu xecd'azqueze Xranadxu Dios neda'.

11 Bsede neda' da dxaca lazru' guna', Xran,

ne ble'e neda' da li lazre' da dxal-la' guna',

lawe' da zaj naxan benne' dxeleddbague' neda'.

12 Quebe gu'u lataj benne' dxeleddbague' neda'

xelune' chia' da dxelaca lazre'

lawe' da zaj naxechaj benne' wen lazre' neda'

nen benne' dxelaca lazre' xulusaca zi'e neda'.

13 Xrdnadxu Dios guchebe lazre' le'eda' da xrlataje chee'
naga gaca bana'.

La quebe guxéajle'a da nigd, na' gute ni'a na'a.

I

14 Le cueza xeld' Xrdnadxu.
Le gutipa lazrele, na' Le' guzé chichue' le'e.
Awe', le cueza xeld' Xrdnadxu.

28
1Xran, dxuldwizra' Lue'.
Nacu' Benne' dxuct'uju' neda’'.
Bze naga chi'a lawe' da che quebe xennu' neda'
gaca' ca tu benne' dxu'e lataj ba xa'.

2Ben chi'a dxuldwizra' Lue',
ne dxechisa na'a lau' naga zu' lataj la'azxa chiu'.

3 Quebe guzria xi'u neda' tu zren nen benne' wen da calela ca',
ne ca'anqueze nen benne' ca' dxelune' da zrinnaj,
benne' ca' dxelenné' dizra' chawedau' lau le sa' ljwezre',
san xu'u ldzrdawe' da calela gune' chee'.
4Bde benne' ca' lu da ba xa' citeze naca chee da belune',
cateze naca da calela da zaj nune'.
Bunezruj chee benne' ca' cateze da belune', da na' dxal-la' xelezi'e.
5Lawe' da quebe gulape' ba 1d'ana da ben Xrdnadxu,
ne quegd da bene' lu ni'a nd'queze’,
guxrinnaje' benne' ca', ne gudée' le' lu da ba xa'.
6;Gaca ba Xranadxu Dios, Bénnea' benne' chi'a
gate blawizra' Le'!
7 Xranadxu naque' Bénnea' dxuzé chichue' neda',
ne dxucu'uje' neda'.
Bxren lazra' Le', na' gucalene' neda',
na' chee le na' gubéle'eda’, na' gul-laqueza’,
ne giie 14'anaqueza' Lg'.
8 Xranadxu naque' Bénnea' dxuzé chichue' benne' chee' ca',
ne naque' Benne' dxucu'uje', ne dxuselé' bénnea' guqué'e.
9Bseld benne' chiu' ca', ne ben gaca chawe' chee da naca chee'.
Bxue benne' ca', ne bexru le' chadia chacanna.

29

1Le glie ld'ana Xrdnadxu, le'e, zrale xabaa.

Le glie ld'ana xel-la' szren chee', ne xel-la' waca chee'.
2iDa xabaa naca La Xranadxu!

iLe giie 1a'ana nal

Le guzu zribele lau Xrdnadxu ld'azxa gate xelé'e.

3 Chi'i Xranadxu dxen na lawe' nisadau'.

Dxen chi'i Dios xabda ca guziu' da dxenné na.

Dxeda chi'e lawe' nisadau'.

4Dxen chi'i Xrdnadxu ca naca xel-la' wal-la chee na.
Dxen chi'i Xrdnadxu dute xel-la' szren chee na.

5 Chi'i Xrdnadxu dxichaj na xaga cedro ca'.

Dxichaj na xaga cedro ca' zaj ze na xi'a Libano.

6 Dxuxrite na xi'a Libano ca' ca dxelexrite bézredu ca',
na' dxuxrite xi'a Hermon ca tu bézredau'.

7 Chi'i Xrdnadxu dxun na chaze xesa.

8 Chi'i Xrdnadxu dxuxrize na le'e xixre' lawe' lataj.
Dxuxrize na le'e xixre' chee xezr la xu Cades.

9 Chi'i Xrdnadxu dxuxrize na xaga wal-la ca'.
Dxuchibe na xrlegue xaga ca',

na' lu xudau' chee' dxelennd xugute bénneache:

“iGaca ba Dios!”
10 Dxennd be'e Xrdnadxu nisadau’' ca'.
Chadia chacanna dxennd be'e ca Wenn4 Bea.
11 Xrdnadxu Dios dxuzé chache' benne' chee' ca'.
Dxuzte' le' lu da ba neza chee xel-la' dxebeza zri lazre'.

30

1 Gucd'ana szrena' Lue', Xran, lawe' da bechisu' neda’,

ne quebe bnézruju' lataj benne' ca' dxeleddbague' neda'
xelun le' chia'.

2Xrana' Dios, bldwizra' Lue', na' bexunu' neda’'.

3 Xran, bseldu' neda' lu lataj ba xa'.

Bexunu' neda' chee quebe chu'a xedxu ba.

4 Le gul-la chee Xranadxu, le'e ndcale benne' cheéqueze'.
Le xe Le": “Xcalenu'”, ne dxajsd lazrele naque' 14'azxa,
5]awe' da tu chi'idauze dxezré'e

san chadia chacanna zua xel-la' zri'i lazre' chee'.

Wabézredxu tu zreze, san che zilala wabéle'edxu.

6 Gate guztia chawa' gunnia': Quebe nu seque' guta neda’',
7]awe' da bze chuchu' neda', Xran, ca tu xi'a zren,

ne blé'enu' neda' chawedau'.
Gate bcache lau', na' guzia' stebe.

8 Xran, gulawizra' Lue', ne gata' xueda' Lue'.
9 ;Bizra da ba neza gaca na chiu' che gatia',
ne chu'a xedxu ba?
(Glie la'ana' Lue' gate ba naca' xu xrte?
¢Waca nu guzenda' da li chiu'?
10 Bze naga neda', Xran, ne bexache lazre' neda'.
Xran, gucale neda'.
11 Benu' bexaca xel-la' dxebezre chia' xel-1a' wexd'a.
Bcuasu' xel-la' dxew{'ine lazre' chia', ne bzu' chia' xel-la' dxebé.
12 Chee le na' tu gul-lazqueza' chiu', lawe' da nacu'
da ba neza chia', ne quebe sua zriqueza'.
Xrana' Dios, tu giie ld'anazqueza' Lue' chadia chacanna.

31

1 Dxuxrén lazra' Lue', Xrana' Dios.
Quebe gu'u lataj xedué'eda'.
Lu da xrlataje chiu' bseld neda'.
2Bze naga chi'a, ne bseld neda'.
Bze chuchu neda', ne bucti'uj neda' chee la'.
3Nacu' Benne' dxuzé chuchu' neda', ne dxucti'uju' neda'.
lawe' da nacu' li lazre' gulé'enu' neda' neza,
ne gusi'u neda' nezana'.
4Bebéaj neda' lu xralaj da ba zaj nucueze', chee xelel-le' neda'.
Lue' nacu' Benne' dxuxte' neda’'.
5Lu na'u dxuzia' bénne'du xu'a, Xran.
Lue' bexd'awenu' neda', Dios li lazre'.
6 Dxecuideda' benne' ca' dxelebeza lazre' dios ca'
quebe bi zaj zaca.

Neda' dxebeza lazra' Xrana' Dios,
7Béle'eda’, ne sua' lu da ba neza lawe' da dxexache lazru' neda'.
Can{ dxunu' lawe' da dxelé'equeznu' ca da dxezaca zi'a.

Nézenu' ca dxedéa' lu daba xa'.
8 Quebe bdeu' neda' lu na' benne' ca' dxeleddbague' neda'.

Bze chuchu' neda' tu lataj chawe'.

9Bexache lazre' neda', Xrana' Dios, lawe' da zua' lu da ba xa'.
Ba bebizre nisa xuzru xiaj lawa' lawe' da dxewi'ine lazra'
dute bénne'du xu'a, ne dute bela' dxen chia'

10 [awe' da dxedé xel-la' nabédn chia' lu da ba xa',

ne dxedéa' iza chia' ca' dxebezre lazra'.

Dxedu lazra' lawe' da nabaga' zria, na' dxelela zrita xu'a.

11 X{gute benne' ca' dxeleddbague' neda' dxelecuidene' neda',
na' benne' walizr chia' dxuluzie' neda' cheld'ala,
na' benne' zaj niinbe'e neda' dxelecuase' neda'.
Benne' ca' dxelelé'ene' neda' la neza dxuluzrunnuje' naga zua'.
12Benne' cani ba gulal-la lazre' neda' ca dxelal-la lazre'
tu benne' gate.
Naca' neda' ca tu xé'ena xu da nald'a.
13Dxenda' dizra' schanni' da dxelennd benne' zante chia',
na' gateteze zua da dxuchebe naneda'.
Dxécate na' dxelune' tuze dizra' bi xelune' chia’,
ne zaj nune' xeldtie' neda'.
14 Neda' dxuxrén lazra' Lue', Xran.
Dxennia' nacu' Lue' Dios chia'.
15Luna'u Lue' zaj xu'u zra chia' ca'.
Bseld neda' lu na' benne' ca' dxeleddbague' neda’,
ne luna' benne' ca' zaj nau zi' xuzre' neda'.
16 Lu xel-la' szren chiu' bxue neda', wen zrin chiu'.
Lu xel-la' dxexache lazre' chiu' bseld neda'.
17Quebe gu'u lataj xedué'eda', Xran, lawe' da dxuldwizra' Lue'.

Ben xelexedué'e benne' ca' dxelebéaj xichaje' Lue'.
Ben xeleztia zrie' lu lataj ba xa'.

18 Ben quebe gaca xelenné benne' ca' dxelezi xe'e,
benne' ca' dxelenné' da calela chee benne' xrlétaje ca',
da dxelenné' lu xel-la' dxulucéd'ana szren cuina,

ne lu xel-la' dxuluca'ana ditaj benne' cani.

19 Da zrente naca xel-la' zri'i lazre' chiu' da napu'

chee bi gunu' chee benne' ca' dxelape' Lue' ba 1d'ana,
da na' dxunu' lau xtigute bénneache

ne chee benne' ca' dxelebeza lazre' Lue'.

20 Lu da bagacheze naga zu' Lue' dxucachu' benne' ca'
chee quebe bi xeltin bénneache chee'.

Dxuzt' benne' ca' tu lu xu'u nagache

chee quebe bi gun chee' xel-1a' wetil-la dizra' chee bénneache.

21:Gaca ba Xranadxu Dios!

Lu xel-la' dxexache lazre' chee' bene' da zrente

chee gucalene' neda' tu lu xezre naga guca wedil-la.

22 Gate na' guzda da dxuchebe neda' gunnia":

Zua' naga québedxa le'e Xrana' neda'.

Lue' bennu' chi'a da guta' xueda' Lue' gate na' blawizra' Lue'.

23 iLe zri'i Xranadxu, xugutele le'e nacale benne' chee Léqueze'!
Xranadxu dxuxue' benne' ca' quebe dxulusane' Le',

na' dxuxunézrujle'e chee benne' ca' dxulucé'ana szrene' Le'.

241 e gutipa lazrele, xtigutele le'e dxebeza ldzrele Xrdnadxu Dios,
na' Le' guzé chichue' le'e.

1:Ba neza zrente naca na chee bénnea'

Dios ba bnite lawe' dul-la da gubague',
ne ba gudue' zria da guzuia chee'!

2{Ba neza zrente naca na chee bénnea
Dios quebe dxusebague' le' zria,
bénnea' quebe dxezi xe'e!

3 Gate quebe guxrualepa' dul-la gubaga',
bedt lazra' lawe' da gudxezra' bedu zra.

4Te zra ne chizrela bdeu' neda' xel-la' zi', Xran.
Bedu lazra' ca dxebizre beaj nisa beu' la.

5Nadxa guxrualepa' dul-la gubaga',

ne quebe bcacha' zria da guzda chia'.

Bechugu lazra' guxrdalepa' na lau Lue', Xran,

na' Lue' bnite lau' chee dul-la gubaga'.

6 Xdgute bénneache chiu' dxal-1a' xuluchalajlene' Lue'

gate de lataj xelexezrelne' Lue', na' gate zrin da zi' da xa'
da xelezaque',

da gaca na ca tu xegu nisa zren da dxedxuaj na,

na' quebe bi gune na benne' ca'.

7Lue' nacu' ca tu lataj naga gaca gucache cuina',

na' gucache chawu' neda' chee quebe bi da saca'.

Tu gul-lazqueza' zizraj ca bselau' neda' lawe' da dxuxt' neda'.

8 Dxennd Xrdnadxu: “Gulé'eda’ lue' neza naga dxal-la' tau'.
Gusédeda' lue', ne guzéajni'ida' lue' ca dxal-la' gunu'.

9 Quebe gacu' ca tu bzrina' u tu bea, be quebe bi dxeléajni'iba’,
bea ca' dxun na ba xen nna be'enu'-ba', na' cu'u xia dxt'aba’,

17

chee gunu' xelunba' ca dxaca lazru'.
10 Benne' wen da calela ca' dxun na ba xen
xeledée' lu da zi' da xa'.
Benne' ca' dxuluxrén lazre' Xrdnadxu,
tu dxuxtezqueze' le' nen dute xel-la' zri'i lazre' chee'.
1 Le'e, benne' xrlataje, le be, ne le sua lu da ba neza,
ne chee da ben Xrdnadxu, glicalene' le'e.
Nen dute xel-la' dxebé le gul-la, le'e, ndcale li lazre' lau Le'.

33

1Le be le'e, benne' xrlataje, lau Xranadxu Dios.

Xrtante naca lau Dios da dxelde 14'ana benne' xrlataje ca' Le'.
2 Le gucd'ana szren Dios nen da zriadi'i na du da dxinnele.

Le gul-laqueze chee' nen da dxdl-lalenle,

ne nen tu da nua na chi du.
3 Le gul-la chee Le' tu da cube.

Le gul-la chdwedau', quinnele dute xel-1a' dxebé.

41ilazre' naca xrtizra' Xrdnadxu Dios,

na' nune' dute lu xel-la' li lazre' chee'.

5Le' nazri'ing' da naca xrlétaje, ne da naca du lazre'.

Zaj ninbea bénneache xel-la' dxexache lazre' chee Xrdnadxu
du gabi'i xezr la xu.

6 Ne chee xrtizra' Xrdnadxu Dios, bene' xabaa,

na' xugute belaj da zaj nala' zran xabaa bene'
nen be' dxedxuaj dxu'e.

7Le' dxuxutube' nisadau', ne dxexune' na ca tu xi'a nisa.

Dxegd'a chawe' nisa lu da situj ca' naga nucueze' chee na.

8 Le zrebe Xranadxu Dios, xugutele zrale xezr la xu niga.

Le zrebe lau Le', xdgutele le'e zrale lu xezr la xu

9lawe' da gunneze', na' guca xezr la xu.

Gunnd be'ene' na, na' zlaqueze na.

10 Xranadxu Dios dxune' dxexaca dacheze dizra' zaj nun
bénneache xezr la xu ca',

ne dxune' dxelaca niteze da ca' zaj nune' xelune'.

11 Dizra' ba nun Xrdnadxu Dios tu suazqueze

na chadia chacanna.
Da dxegu'u be'e lu ldzrdawe' tu wadiazqueze na

lau xtigute bénneache.
12 Ba neza zrente naca na chee benne' xezr la xu ca'
Xranadxu naque' Dios chee le',
benne' xezr la xu ca' gucd'a Dios chee xelaque' benne' chee'.
13 Naga zue' xabdaa chee' dxennd' Xrdnadxu Dios,
na' dxelé'ene' xigute cuen bénneache.
14 Naga zue' lataj 1d'azxa chee' dxenné'e,
na' dxelé'ene' ca zaj zra' bénneache lu xezr la xu.
15Le' bene' xichaj lazxdau xugute benne' ca',
na' dxenné'e xugute da dxelune'.
16 Quebe la benne' wennd bea ne chee benne'
dxjaque' wedil-la zante chee',
ne quebe la benne' wal-la ne chee xel-1a' wal-la da nape'.
17 Quebe nu benne' le' ne chee bzrina',
ne quebe nu la ne chee xel-la' wal-la zren chee'.
18 e na' xque, dxuxtie Xranadxu Dios benne' ca' dxelezrebe' Le'.
Dxuxue' benne' ca' dxelebeza lazre' Le' xexache lazre' le'
19 chee guselé' le' lu xel-la' gute,
ne chee gugawe' le' gate dxaca gubina'.
20 Dxebeza lazredxu Xranadxu Dios.
Le' naque' Bénnea' dxdcalene' dxi'u, ne dxucu'uje' dxi'u.
21 Chee le na' du lazredxu béle'equezdxu lau Le',
lawe' da tu dxuxrén lazrezquezdxu La 14'azxa chee'.

22 Bexache lazre' netu', Xrdnantu',
lawe' da dxebeza lazrentu' Lue'.

1Tu giie 1a'anazqueza' Xrdnadxu Dios te zra chizrela.

Tu gal-lazqueza' da giie 14'ana na Le'.

2Xezaca ba lazrelena' Xranadxu Dios.

Xelén benne' dxexruj lazre' da cani, na' welebéle'ene'.

3 Le gucd'ana szren Xranadxu Dios tu zren nen neda’,

na' tu zren gucd'ana szrendxu La 14'azxa chie'.

4Blawizra' Xrdnadxu Dios, na' Le' benne' chia',

ne bselé' neda' lu xtigute da buluchebe na neda’'.

5Benne' ca' gulebeza lazre' Le' belelé'ene' da xabda chee',
ne quebe belexedué'ene'.

6 Neda', benne' xache', bldwizra',

na' ben Xranadxu Dios chia',

ne bselé' neda' lu xtigute da dxezaca zi'a.

7 Gubaz chee Xrdnadxu zue' cuita benne' ca' dxelezrebe' Le',
na' dxucu'uje' benne' ca'.

8 Le guxue xque, na' lé'ele naca xrlataje Xranadxu Dios.
Ba neza zrente naca na chee bénnea' dxuxrén lazre' Le'.
9 Le zrebe Xranadxu Dios, le'e, nacale benne' chee Léqueze',
lawe' da quee bi dxelexazrje benne' ca' dxelezrebe' Le'.
10 Bezre xixre'du ca' dxelexazrjeba', ne dxeledunba'.
Benne' ca' dxelebeza lazre' Xrdnadxu Dios
quebe bi da chawe' xelexazrjene'.
11 Le da, bidau', ne le xen chia'.
Gusédeda' le'e chee zrébele Xranadxu Dios.
12 ;Nu benne' ladujla le'e dxaca lazre' xegd'ane'

lu xel-la' nabén,
bénnea' dxaca lazre' sue' zane' iza chee 1é'ene' da chawe'?
13 Bxue xanne' ca dxuchdlaju' chee quebe nneu' da calela,
ne chee quebe guchdlaju' da wen lazre'.
14Bsan da calela da dxunu', na' ben da xrlataje.
Ben ba xuzre gapu' xel-la' dxebeza zri lazre',
ne ben ca naca chee na.
15 Dxuxuie Xranadxu Dios benne' ca' zaj naque' xrlataje,
ne dxuzé nague' da dxululawizre' Le'.
16 Dxezra'a Xranadxu Dios benne' ca' dxelune' da calela,
chee quebe sua nu benne' chajsa lazre'
benne' wen da calela ca'.
17Benne' xrlataje ca' dxululdwizre' Xrdnadxu Dios,
na' Le' dxenne' chee',
ne dxuselé' benne' ca' lu xtgute da dxelezaca zi'e.
18 Gagute zua Xranadxu Dios naga zaj zra' benne' ca'
dxelexewi'ine lazre',
ne dxuselé' benne' ca' dxelexewi'ine lazre'.
19Da zante da dxezaca zi' benne' xrlataje.
Dxuseld Xrdnadxu Dios bénnea' lu xtigute da ca'.
201e' dxuxdequeze' xigute zrita xu'e,
na' netd zrita chee' quebe gachaj na.
21Dul-1a da dxun benne' wen da calela gute na le',
na' xelebia xi' benne' ca' dxelecuidene' benne' xrlataje.
22 Xranadxu Dios dxexd'awe' bénne'du xu'u
benne' wen zrin chee' ca',
na' xugute benne' ca' dxuluxrén lazre' Le'
québequeze xelebia xi'e.

35

1 Xran, bsizre benne' ca' dxelenné' chia'.

Gudil-lale benne' ca' dxeledil-lalene' neda’'.

2Guda gucu'uju' neda' lu wedil-la,

ne gucale neda'.

3 Gudel-la xia chee wedil-la chee guzagu' benne' ca'
dxululague' neda'.

Guzre neda' nacu' Benne' dxuselé' neda'.

4Ben xelexedué'e, ne xeleque zréaje benne' ca'
dxelaca lazre' xeldtie' neda'.

Ben xuluzrunnuj, ne xelexedué'e benne' ca' dxelaca lazre'
xelune' chia' da calela.

5Ben xelaque' ca tu xizre bebe da dxua be',

ne gusel-la gubdz chee xabaa chiu' chee gulague' benne' ca'.

¢ Ben chul-la neza naga xeledée', na' gaca na naga xelebile',

ne gusel-la gubdz chee xabaa chiu' chee gulague' benne' ca'.
7Bulucache' tu xralaj chee quela na neda',

ne quega bi nuna' chee'.
Gulene' tu xedxu naga cheajchézia' neda',

ne quega bi de da dxagu na zria chia'.

8 Gusel-la da guzria xi na benne' ca', ne quebe xeleque be'ene'.

Ben quela xralaj chee' na' 1équeze’,
ne cheajlechdzie' naga xelebia xi'e.
9 Nadxa béle'equezda’ ca naca da nun Xranadxu Dios.
Sua' lu da ba neza lawe' da bselé' neda'.
10 Xtgute zrita xu'a xelennd na: Xran, jnizraqueze naca
canacu' Lue'?
Dxuseldu' benne' xache' lu na' benne' wél-ladxa ca le',
ne benne' dxexazrje lu na' benne' dxebane' da du de chee'.
11 Belasa benne' dxelexechebe' da wen lazre'.
Gulawe' zria neda' chee tu da quebe dxaca be'eda’.
12Belexebi'e neda' da calela chee tu da xrlataje da bena',
chee xuluzte' neda' lu da ba xa'.
13 Neda', gate quebe chawe' gulezie', bewi'ine lazra'.
Bena' gubasa da bsaca zi na neda',
ne du lazra' bldwizra' Dios chee xexune' benne' ca'.
14 Bewi'ine lazra' chee benne' ca' ca dxuna' chee

le sa' ljwezra', u chee bi bichequeza'.

Guzua' lu da baxache' ca dxun benne' chee xrne'e gate dxatie'.

15 Gulebé benne' ca' gate zua' lu da ba xa', ne belezrague'.
Belezraga benne' dxeleddbague' neda',
benne' wen da calela, na' chadite gulel-le' neda'.
Tu beltezqueze' neda', ne quebe gulezia zrie'.
16 Bulusaca zi'e neda', ne beltn le' chia',
ne gulagu lazxe' lu xel-la' dxelezra'a chee' neda'.
17 Xran, ;ajate scha' gu'u latja da dxelune'?
Bseld neda' lu na' benne' cani dxuluzria xi'e neda’,
benne' zaj naque' ca bezre xixre' ca'.
18 Xapa' Lue': Xcalenu', ldwela benne' zan ca' zaj
nadupe' chiu' Lue'.
Tu glie 1d'anazqueza' Lue' ladujla benne' zan ca'.
19Quebe gu'u lataj xelebé benne' ca' dxeleddbague' neda’,
ne quebe bi nuna' chee'.
Quebe gu'u lataj xeltin la benne' ca' chia',
benne' dxelecuidene' neda’,
ne quebe bi de da dxagu na zria chia'.
20 Benne' cani quebe dxelaca lazre' xelezuie' lu
xel-la' dxebeza zri lazre',
na' lu xel-la' dxelezi xe chee' dxelenné' chee benne' ca'
dxelebeza zri lazre' lu xezr la xu niga.
21Beltin le' chia'.
Gulenné': “{E! {E! {Ba blé'entu' da nune'!”
22 Xran, ba blé'equeznu' da dxelune'!
iQuebe sua zriu'l
iXran, quebe gusanu' neda'!
23;Guxasa, guzua guchi'u chia'l
iGud4, Xrana' Dios, chee gacalenu' neda'!

24;Bchi'a chia' lu da xrlataje chiu', Xrana' Dios!

iQuebe gu'u benne' ca' lataj xuluzrizre' chia'l

25:Quebe gu'u lataj xelenné'": “Ba guca da dxeza lazredxu!”

iQuebe xelenné'": “Ba bendxu chie'l”

26 Ben xelexedué'e, ne xeleque zréaje xigute benne' ca'
dxelebene' gate bi dxaca chia'.

Bsi'e xel-la' stu', ne ben xelaca xala benne' ca'
dxeleddbague' neda'.

27Ben xelul-1a, ne xelebé benne' ca' zaj de'e neda',

chee xelenndqueze': “Tu xegd'ana szrénzqueze Xranadxu,

Bénnea' dxeza lazre' sua lu xel-la' dxebeza zri lazre'
benne' wen zrin chee'l”

28 Tu guchdlajzqueza' chee da xrlataje chiu',

ne chee da dxue ld'anaqueze na Lue' te zra chizrela.

1Da zrinnaj da dxun benne' dxuzda chald'ala Dios
dxuchélajle na le' lu xichaj ldzrdawe'.
Quebe dxeza lazrequeze' gape' Dios ba 14'ana.
2Chee le na' dxulé'e cuine' ca tu benne' zrente.
Dxéquene' quebe dxelé'e Dios da zrinnaj da dxune',
ne quebe dxecuide Dios le'.
3 Da tu dxuchdlajzqueze' naca na da zrinnaj, ne da wen lazre'.
Québedxa dxéajni'ine', ne québedxa dxune' da xrlataje.
4 Dxulaba lazre' ca naca da calela gune' gate de' naga dxate'.
Xu'e neza da quebe naca neza chawe'.
Quebe dxecuidene' da calela.
5 Xrana' Dios, zrente naca xel-la' dxexache lazre' chiu'
da dxezrinte na xabda,
na' dxezrinte lu beuj xel-la' li lazre' chiu'.
¢ Da xrlataje chiu' naca na ca tu xi'a zren chiu',
na' ca dxuchi'u naca na ca tu nisadau' situjte.
Xrana' Dios, tu dxuxtuiezquezu' bénneache, ne be xixre' ca'.
7Xrdante naca xel-la' dxexache lazre' chiu', Dios.
Chee le na' dxuluxrén lazre' bénneache Lue' ca dxelin
bedxuj dxé'enedu ca' dxelexezraba' zran xrila bedxu;.
8 Welélajquezne' chee da dele'e lizru',
na' Lue' gunézruju' xelé'aje' da naca ca tu xegu da
naca na da dxezaca ba lazru' Lue'.
9Naga zu' Lue' zua beaj naga dxalaj nisa da dxunna na

xel-la' naban.
Lu xel-la' naxan{' chiu' walé'entu' da naca lenf'.
10 Bexache lazre' benne' ca' zaj ninbe'e Lue',

ne bzua chee benne' li lazre' ca' da xrlataje chiu'.

11 Quebe gu'u lataj tdbaga benne' dxucd'ana szren cuina neda',

ne quebe gutd benne' dxun da calela neda'.
12 Xeajlechaze benne' ca' dxelune' da zrinnaj.
Lue' benu' xeajlechaze benne' ca', na' quebe gaca xelexase'.

1 Quebe su' stebe ne chee da dxeliin benne' ca'

dxelune' da calela,
ne quebe se lazru' da zaj ndpale'e benne' dxelune' da zrinnaj,
2]awe' da xeledé chee benne' ca' ca dxaca chee xixre'du ca',

na' gaca chee benne' ca' ca dxaca chee xixre' da nadxugu,

dxebizre na.
3 Bxren lazre' Xranadxu Dios, ne ben da xrlataje,
na' staquezu' lu xezr la xu, ne si'quezu' ba neza da li.
4Bezaca ba lazre' nen Xrdnadxu,
na' Le' ginnaqueze' chiu' da dxeza lazru'.
5Bzua cuinu' lu na' Xranadxu,
ne bxren lazre' Le', na' Le' gune' ca da dxenabu'.
6 Gulé'ene' da xrlataje chiu' ca tu xel-la' naxant',

ne da li lazre' chiu' ca lawe' zra.
7 Guzua zrize lau Xranadxu, ne guleza lazre Le'.

Quebe su' stebe ne chee benne' dxezi'e ba neza,
bénnea' dxinqueze' da calela.
8 Bsan xel-la' xichaj zra'a, ne quebe cuidenu'.
Quebe sa lazru' bi xusacu' benne' ca' dxelune' da calela,
9lawe' da guzria xi' Dios benne' ca' dxelune' da calela.
Benne' ca' dxelebeza lazre' Xrdnadxu, gaca chee' xezr la xu.
10 Chadite te chee benne' ca' dxelune' da calela.
Le'enu' lizre lataj benne' ca', san québedxa zaj zre'e na'.
11 Benne' dxexruj lazre' ca' gaca chee' xezr la xu,
na' xelexezaca ba lazre' lu xel-la' dxebeza zri lazre' zrente.
12Benne' dxelin da calela dxelilaj lazre' bi xelune'
chee benne' xrlataje,
ne lu xel-la' dxelezra'a chee' xelagu lazxa benne' ca'.
13 Xranadxu Dios guzrizrequeze' chee benne' ca' dxelune'
da calela
lawe' da nézene' ba za zra cheajsé chee benne' ca'.
14Benne' dxelune' da zrinnaj dxelebéaje' xia chee',
ne dxuluzé' xaga nala xéche'ze chee',
chee xuluzria xi'e benne' xache' ca', ne benne' dxelexazrje',
chee xelutie' benne' ca' dxelune' da li lazre'.
15 Xia nald chee benne' ca' chaze na lu lazrdduqueze',
na' gachajqueze xaga nald xéche'ze chee'.
16 Chawedxa naca da du da de chee benne' xrlataje
ca da gunni'a da zaj napa zanete benne' dul-la ca',
17 Jawe' da weldtequeze ni'a na' benne' dxeline' da zrinnaj.
Xranadxu nd'queze dxuxue' benne' xrlataje ca'.
18 Nunbea Xrdnadxu ca zaj naca zra xeleztia benne'

du lazre' ca',
na' da zaj napa benne' ca' xeleztia na chadia chacanna.

19 Quebe xelexedué'ene' gate quebe dxaca chawe' chee

bénneache,
na' lu zra chee gubina' gata' da xelawe'.

20 Xelebia xi' benne' dxelune' da zrinnaj,
na' benne' ca' dxeleddbaga' Xranadxu,
ca dxaca chee xiaj xixre' ca'.
Xeledé chee', ne xelexenitie' ca zren chee xi'.

21Benne' ca' dxeliin da calela tu da dxelenabe' tu chi'idauze,

ne quebe dxuluxunézruje' na,

na' benne' xrlataje dxexache lazre' le', ne dxunézruje' chee'.

22Benne' ca' dxelé'e Xranadxu le' chawe', gaca chee
benne' ca' xezr la xu,
na' benne' ca' quebe dxelé'ene' chawe', xelebia xi'queze'.

23 Da dxeliin benne' xrlataje ca' zaj naca na da ble'e
Xranadxu le', na' dxelé'ene' chdwedau' ca da dxelune'.
24 Gate dxeleajchaze benne' xrlataje ca' quebe cheajlechaze'
tu chi'ize lawe' da nuxru Xrdnadxu na' benne' ca'.
25Benne' cuide' guca', ne na'a ba giixrua',
ne cabata' ble'eda' tu benne' xrlataje gusan Dios le',
na' quebe xeledad zri'ine zre sue' xelebéaje' guna'.
26 Benne' xrlataje nigd tu dxexache lazrezqueze',

ne dxunézruje' bi dxexazrje nu benne',
na' zri'ine zre sue' zaj naque' da ba neza chee bénneache.
27 Québedxa gunu' da calela, san ben da xrlataje,
na' gaca banquezu' chadia chacanna,

28 ]awe' da nazri'i Xrdnadxu da naca li lazre',
ne quebe dxusane' benne' zaj de'e Le'.
Chadia chacanna tu guxiezqueze' benne' ca',
san guzria xi'e xrtia ljwezre benne' ca' dxelune' da calela.
29 Benne' xrlataje ca' gaca chee' xezr la xu niga,
na' xelezrd'queze' chadia chacanna lu xezr la xu.
30 Benne' xrlataje dxuchdlajqueze' da naca sina,
na' ca dxuchi'e naca na xrlataje.
31Da nadxixruj bea Dios tu xi''uzqueze na xichaj lazrdawe'.
Chee le na' quebe cheajchaze bénnea'.
32Benne' wen da zrinnaj dxenné'e benne' xrlétaje,
ne dxune' ba xuzre gutie' le'.
33 Quebe gusdn Xrdnadxu le' lu na' benne' wen da calela na',
ne quebe guzria xi'e le' gate dxuchi'e chee'.
34 Guleza lazre' Xrdnadxu, ne ben ca da ba gunné',
na' Le' chisaqueze' Lue' chee gaca chiu' xezr la xu niga.
Gate xelebia xi' benne' dul-la ca', na' 1é'enu’ na.
35 Ble'eda’ tu benne' wen da zrinnaj, naga'ane' szrente,
na' guxdnle'e da de chee' ca dxegula tu xaga zrente.
36 Na' gudé chee', na' québedxa zue' na'a.
Bexilaja' le', san quebe nu bezrelda'.
37Blaba lazre' ca naca chee benne' li lazre',
ne gunnd' benne' xrlataje
lawe' da naga cheajsé gaca tu da ba neza chee benne'
dxebeze' zri lazre'.
38 Benne' dxelune' da calela xelebia xi'queze'.
Quebe nu cha' xrtia ljwezre benne' dxelune' da zrinnaj.
39 Xranadxu Dios guseldquezé' benne' xrlataje ca',
na' Le' gutipe' lazre' benne' ca' lu zra chee da stebe.
40 Xranadxu Dios gacalene' le', ne guselé' le'.
Guselé' le' lu na' benne' ca' dxelune' da calela,
na' gune' gaca chawe' chee' lawe' da buluxrén lazre' Le'.

1Xrana' Dios, quebe til-lu' neda' lu xel-la' dxezrd'a chiu'.
Quebe gudéu' neda' da ba xa' lu xel-1a' snia chiu',

Zz]awe' da belte xaga nald xéche'ze chiu' neda’,

na' be na'uneda'.

3 Quebe bi chawe' zua bela' dxen chia' lawe' da dxezra'u neda’,
ne quebe zaj zua zrita xu'a chdwedau' lawe' da nuna' dul-la.

4 Ca naca da zrinnaj da nuna' ba zria chaqueze na xichaja'.

Zaj nacana chia' ca tu xua' zi'ile'e.
5We' da zaj zria bel-la' dxen chia' ba dxeleld na,
ne ba dxeluzru na,
da na' dxaca chia' lawe' da bena' da calela.
6 Nucache lawa', ne dxexedué'ele'eda’,
ne dxebezre xacha' te zra chizrela,
7]awe' da ca naca bel-la' dxen chia' dxeld na,
ne quebe bi chawe' zua bela' dxen chia'.
8 Nate ni'a na'a, ne dxéqueda' ba naxtizrujne zrita xu'a.
Dxebezre lazra' lawe' da zua stebe ldzrdawa'.
9 Xran, ca naca da dxezd lazra' zaj zua na nen Lue',
na' da dxebezre lazra' dxelé'equeznu' Lue'.
10 Dxate ldzrdawa', ne ba bedu lazra’,
ne québedxa dxelé'eda’ chawedau'.
1 Dxelexebiga ljwezra', ne le sa' ljwezra' ca' zitu'la
ne chee xizrawe' chia',
na' benne' walizr chia' ba belexecuase' zitu'la.
12Benne' ca' dxelaca lazre' xeldtie' neda' dxuluzale' xralaj,
na' benne' ca' dxelte lazre' bi gaca chia' dxelenné' chia'
wabfa xi'a, ne tu zaj zdaze' bi xulusaque' neda'.
13Neda' quebe dxenda' ca dxaca chee tu benne' cuezru,
ne naca' ca tu benne' quebe dxaca nne',
benne' quebe dxexra dxu'e.
14 Naca' ca tu benne' quebe dxenne',
bénnea' quebe dxexechebe',
15 Jawe' da dxebeza lazra' Lue', Xrana' Dios.
Lue' xechebu' waldz chia', Xrana' Dios.
16 Gunnia': Quebe gu'u lataj xelebene' ne chee da dxaca chia'.
Gate dxeajchazia', quebe gu'u le' lataj xulucd'ana szren cuine'
lawe' da zua' lu da baxache'.
17Ba zua' cheajchézia',
ne tu dxeldzqueze dute bel-la' dxen chia'.
18 Chee le na' xrialepequeza' da calela da bena',
ne xewine lazra' ca naca dul-la da nabaga'.
19Benne' ca' dxeleddbague' neda' zaj ztiaqueze' chawe',
ne zaj naque' benne' wal-la.
Zaj naxanle'e benne' ca' dxelecuidene' neda',
ne quebe bi de da dxagu na zria chia' lau le'.
20 Benne' ca' dxelune' da calela chee benne' ca'
dxelune' da xrlataje
zaj naque' benne' dxeleddbague' neda' lawe' da
tu dxinzqueza' da xrlataje.
21 Quebe gusanu' neda', Xrana' Dios.
Dios chia', quebe su' zitu' naga zua'.
22Ben ba xuzre gacalenu' neda', Xran.
Nacu' Benne' dxuselé' neda'.

1Neda' gunnia': Guxuie xanne' cuina' chee quebe guna' dul-la
lu da guchdlaja’.

Tu guxie xannezqueza' ca da guchdlaja' dxacate na'
zua benne' wen da calela naga zua'.

2Guzua' zrize ca tu benne' quebe dxaca nnie',

ne québequeze bchdlaja' da xrlataje,

na' bzaladxa xel-la' dxudia chia'.
3 Guca ldzrdawa' ca tu da dxala,
na' lu da dxulaba lazra' guca na ca tu xi'.

Na' gunaba' lau Xrdnadxu, gunnia':

4Xran, ble'e neda' da gaca chia',

ne djate zra gaca bana'.

Bzéajni'i neda' chadite nazruzre gatia'.

5Nunu' chia' sua' bdbaze zra,

na' iza chia' québequeze bi naca na lau Lue'.

iDa liqueze quebe bi zaj naca zra chee xtgute bénneache!

6 iDa liqueze zaj naca bénneache ca tu zrtl-laze!

iDa liqueze dacheze naca zaj dxe' bénneache gunne xue
chee xel-1a' naban chee'!

iDxulucudie' xel-la' gunni'a, ne quebe zaj nézene'
nu chee gaca na!

7Na'a, Xran, ;bizraqueze cueza lazra'?

Tuzu' Lue' dxal-la' cueza lazra'.
8 Bseld neda' lu xtigute da zrinnaj da bena'.
Quebe gu'u lataj benne' xala ca' xeltn le' chia'.
9 Guzua' zrize, ne quebe bi bchélaja’
lawe' da Lué'queze benu' guca canf chia'.
10 Becd'a xizrawe' da bzu' lu bela' dxen chia'.
Bache gatia' lu da dxusacu' neda’'.
1 Dxudéu' ba xa' tu benne' ba nun dul-la
chee dxuzéajni'inu' le',
ne ca dxun béadu dxuteba' ladxe' dxuzria xi'u
da nazri'idxe bénnea'.
iDa liqueze quebe bi zaj naca zra chee xtigute bénneache!

12 Bene da dxenaba' lau Lue', Xran,
ne bze naga ca da dxuldwizra' Lue'.

Quebe su' zrize gate zua' dxebezra' lau'

lawe' da naca' lau Lue' ca tu benne' dxedaze', ne quebe de lizre',

ne naca' ca tu benne' quebe de xezr la xu chee'
ca gulaca xra xrtawa' ca'.

13Bsan neda' chee gata' lataj xezi' le dipa'

nédxula ca xexd'a xenitia'.

1 Nen dute xel-la' zren lazre' chia' guleza lazra' Xrana' Dios,

na' bze nague' chia', ne benne' da gundbeda' Le'.

2Bebéaje' neda' ca tu lu xedxu situj, ne lu da naca
caguna' guzra'.

Bzue' ni'a ca tu lu xiaj xre, ne begu'e neda' neza li.

3Bene' dxul-la' tu da cube da naca na da dxue 14'ana’
Xranadxu.

Benne' zante xelelé'ene' da nigd dxune', na' xelezrebe' Le',

ne xuluxrén lazre' Xrdnadxu Dios.

4Ba neza zrente naca na chee bénnea' dxuxrén lazre'
Xranadxu Dios,

ne quebe dxune' ca dxelin benne' ca' dxulucéd'ana szrene'
beddu' xiaj xaga ca',

ne quegd ca dxeltin benne' ca' dxeldn lazre'.

5Da zante benu', Xrana' Dios, da dxebanentu',

ne ca zaj naca da dxeza lazru' gunu' cheentu'

quebe gaca guldbantu' lau Lue'.
Chela nu guzenda' ca zaj naca na,
ne che guchélaja' chee na, quebe baben tu na.
¢ Quebe dxezaca ba lazru' béadu ca' gutia' lau',
u da gunna' Lue',
ne quebe gunabu' béadu ca' guzézxea' lau', u dxen chee
béadu ca' da guzuia' lau' ne chee dula nabaga',
san gusalaju' naga' chee xenda' chi'u.
7Nadxa gunnia': Gund' xque, za'a neda'.
Lu xiche 14'azxa naxdaj na ca naca chia'.
8 Dxezaca ba lazra' guna' ca da dxaca lazru' Lue', Dios chia',
na' da nadxixruj be'u zua na lu xichaj lazrdawa'.
9 Ca naca da xrlataje chiu' ba bzenda' bénneache
naga zaj nazraga chiu' bénneache zante.
Gunnd' xque, quebe guzia zria',
canézqueznu' Lue', Xrana' Dios.
10 Quebe bcacheza' ca da xrlataje chiu' lu ldzrdawa'.
Ba bchalajqueza' ca naca xel-1a' li lazre' chiu',

ne ca dxuselau' bénneache.
Quebe guzua' zri ca naca xel-la' dxexache lazre' chiu',
1

ne ca naca da li chiu' l[adujla benne' zante zaj nazrague' chiu'.
11 Xran, quebe chenu' xexache lazru' neda’'.

Xel-la' dxexache lazre' chiu', ne da li chiu'
tu dxelacalezqueze na neda'.

12Lawe' da ba guléchajle'e da calela ca' neda',

da calela ca' da ba nuna' zaj zria na neda’,
na' quebe gaca nna'a naga zu'.

Zaj naxandxa na ca zaj naca xicha xichaja', na' dxedu lazra'.

13 Dxenaba' lau', Xran, guseldu' neda'.

Xran, ben ba xuzre gacalenu' neda'.

14 Ben xelexedué'e, ne xeleque zréaje

xugute benne' ca' dxelaca lazre' xelttie' neda'.

Ben xeajxaca bzébela, ne xelexedué'e

benne' ca' dxelezd lazre' xelune' chia' da calela.

15Ben xeleque zréaje' lawe' da beldn zréaje' neda'

benne' ca' gulé'e neda": “E, e.”

16 Ben xelebé, ne xelezie lu da ba neza xtigute benne' ca'
dxelebeze' Lue',

ne ben xelenndqueze benne' ca' zaj nazri'ine' Lue',
weseld chee'.

Xelenné'": “Xegd'ana szrénqueze Xranadxu.”

17Laqueze sua' neda' lu da ba xa', ne lu da baxache',

guxtequeze Xrana' Dios djala gune' chia'.

Nacu' Benne' dxédcalene' neda', ne Benne' wesela chia'.
Dios chia', quebe chenu' gacalenu' neda'.

41
1Ba neza zrente naca na chee bénnea' dxe'e gunne xue
chee benne' xache'.
Lu zra gate zue' lu da stebe, guseld Xranadxu bénnea’'.
z Xranadxu guxtequeze' le', ne gunézruje' le' xel-la' nabén.
Gaca na tu da ba neza zrente chee bénnea' lu xezr la xu niga,

na' quebe gudé Xranadxu le' lu na' benne' ca' dxeledabague' Le'.

3 Xranadxu Dios guxruqueze' le' gate zie' lu xel-la' dxudfia.
Gun chawe' dute da naque' gate na' quebe chawe' zue'.
4Gunnia': Xrana' Dios, bexache lazre' neda'.
Bextn bénne'du xu'a lawe' da bena' dul-la gate gudabaga' Lue'.
5Benne' ca' dxeleddbague' neda' dxelenné' chia' da calela.
Dxelenne': “;Batala gate benne' niga, ne xenite le'?”
6 Che xedajlenné'e neda', dxeliin lazre'.
Dxelebéaje' neda' dizra' chee bi da calela gaca xelenné' chia',
na' gate dxelexedxuaje', na' dxelexrue' dizra' na'.
7 Gate dxelezraga benne' dxelecuidene' neda’,
na' tu dxelennézqueze' chia'.
Tu dxuluchalajlezqueze' ljwezre' chia' neda' da naca

da calela, dxelenné":
8“Ba guxi'e tu xizrawe' da gute na le',
ne québedxa xexasaqueze' gana' de'.”
9 Ca'anqueze bénnea' guleza zri lazre' nen neda',
bénnea' bxren lazra', na' guddgulequeze' neda',
benne' nigd dxeddbagazegue' neda'.
10 Lue', Xrana' Dios, bexache lazre' neda’,

ne ben xexasa' neda’,
na' xunézruja' benne' ca' ca da dxal-la' xelezi'e.
11 Caniqueze nezda' ba bena' da dxezaca ba lazru' Lue',
chee quebe bi xelebéle benne' ca' dxeleddbague' neda'.
12 Ca naca chia' neda', ba béxruquezu' neda' lawe' da

naca' du lazre',
ne ba bzu' neda' lau Lue' chadia chacanna.
13 ;Gaca ba Xranadxu, Dios chee benne' Israel ca'

gaxuane iza, ne chadfa chacannal!
jCa'an naca na, ne ca'an gaca na!

42

1 Ca dxun bzrina' xixre' dxebezre xa'aba' lawe' da
dxebileba' nisa,

ca' dxuldwizra bénne'du xu'a da naca chiu', Dios.

2Dxebile bénne'du xu'a da naca chiu', Dios ban.

;Bata gaca xida' chee guzia cuina' lau Dios?
3 Nisa xuzru xiaj lawa' guca na ca xeta dxawa'
te zra chizrela,
dxacate na' gulé'e neda' xtgute zra: “;Ga na' Dios chiu'?”
4 Dxajsd lazra' chee da cani, ne dxebezre lazra'.
Dxajsa lazra' ca guxd'alena' benne' zan ca',
ne nuzda' lawe' le' lizre Dios.
Tu dxtl-lazquezdxu lu xel-la' dxebé,
ne dxue 14'anaquezdxu Dios lu lani.
5 ;Bizr chee na' dxate ni'a na'u, bénne'du xu'a?
;Bizr chee na' zu' stebe lu xichaj 1dzrdawa'?
Guleza lazre' Dios lawe' da giie 1d'anaqueza' Le' da xula.
Naque' Benne' dxuselé' neda', ne Dios chia'.

6 Dios chia', ba nate ni'a na' bénne'du xu'a
lu xichaj lazrdawa'.

Chee le na' dxajsa lazra' chiu' nigd zua' lu xezr la xu

xechald'a xegu Jordan,
ne lu xezr la xu chee benne' Hermdn naga zua xi'a Mizar.
7 Ca schaga da dxun nisadau', ne da dxun tu bdua nisa
zren chiu', Dios,
ca' dxeque bénne'du xu'a lawe' da dxusaca zi' na'u neda’'.

8 Te zra xexache lazre' Xrdnadxu neda’,

na' chizrela tu gul-lazqueza' da giie 1d'ana’ Le',

ne tu guchdlajlezqueza' Dios,
Bénnea' dxunne' xel-la' naban chia'.

9 Xapa' Dios: Lué'queze dxucu'uju' neda'.

¢Bizr chee na' nal-la lazru' neda'?

(Bizr chee na' dxewf'ine lazra' lawe' da dxusaca zi'
benne' dxedabague' neda'?

10 Ca tu benne' dxelé'e zrita xu'a, ca' dxeliin benne' ca'
chia', dxelun le' chia'.

Tu zra tu zra dxelenné' chia': “;Ga na' Dios chiu'?”

11, Bizr chee na' dxate ni'a na'u, bénne'du xu'a?

;Bizr chee na' zu' stebe lu xichaj 1dzrdawa'?

Guleza lazre' Dios lawe' da giie 1a'anaqueza' Le' da xula.
Naque' Benne' dxuselé' neda', ne Dios chia'.

43

1Bchi'a chia', Dios, ne ble'e lau naca' xrlataje.

Bseld neda' lu na' benne' ca' dxuluzde' Lue' chald'ala,

ne lu na' benne' ca' dxelezi xe'e, ne dxelune' da zrinnaj.

2Nacu' Lue' Dios chia', ne dxuzé chuchu' neda'.

¢Bizr chee na' nusan lazru' neda'?

¢Bizr chee na' dxewi'ine lazra' lawe' da dxusaca zi' neda'
benne' ca' dxeleddbague' neda'?

3 Gusel-la chia' xel-la' naxani' chiu', ne dali chiu'.
Da cani xulusi na neda' neza.

Xeleché na neda' lu xi'a la'azxa chiu', ne naga zdaquezu' Lue'.

4 Chu'a naga zua lucugu chee Dios.

Chu'a lau Dios, Bénnea' dxune' dxebeda', na' zua' lu da ba neza.

Giie ld'ana' Lue' nen da zriadi'i na du, Dios chia'.

5 ;Bizr chee na' dxate ni'a na'u, bénne'du xu'a?

¢Bizr chee na' zu' stebe lu xichaj lazrdawa'?

Guleza lazre' Dios lawe' da giie 1d'anaqueza' Le' da xula.
Naque' Benne' dxuselé' neda', ne Dios chia'.

44

1Dios, bache bénentu' lawe' da buluzén Xra xrtduntu' netu
ca naca da benu' lu zra chee', da naca na iza ba guledé na.

2 Bzria xi'u bénneache xezr la xu xezicadxa ca' lau

xra xrtauntu' ca', na' bzu' le' xlataj benne' ca'.
Bsaca zi'u benne' xezr la xu ca', san bzua chachu'

bénneache chiu' lu xezr la xu niga.
3 Xra xrtduntu' ca' quebe gulezi'e xezr la xu nigd

nen xia nala cheéqueze',

J4 . 1 ] : 1

Ne quebe bulusela cuine' nen xel-la' wal-la da zaj nape'.

1

Lue' bselduquezu' le' nen xel-la' waca chiu',
ne nen xel-la' wal-la chiu',

ne nen xel-la' naxani' chiu', lawe' da bezaca ba lazru' nen le'.

4Dios, nacu' wennd bea chia'.

Bseld zri'ine zre sua Jacob.

5Nen xel-1a' waca chiu' xebéajntu' benne' ca'
dxeleddbague' netu'.

Lu Lau' Lue' guchuchuj guléajntu' benne' ca'
dxeleddbague' netu'.

¢ Quebe guxrén lazra' xaga nala xéche'ze chia',

ne quebe guseld xia chia' neda'.

7Lue' beu'uju' netu' lau benne' ca' dxeleddbague' netu',

ne benu' belexedué'e benne' ca' belecuidene' netu'.

8 Ne chee Dios tu stiazquezentu' lu da ba neza,

na' chadia chacanna giie 1d'anantu' Lau' Lue'.

9Nusdn lazru' netu', ne nunu' dxexedué'entu’,

ne quebe dxéajlenu’ benne' cheentu' ca' dxjaque' wedil-la.

10Benu' buzrunnujntu' lau benne' ca' dxeledabague' netu',

na' benne' ca' dxelecuidene' netu' gulegiie' ca naca
da ndpantu'.

11 Bdeu' netu' ca zrila' ca' lu na' benne' xelttie' netu',

ne ba bese dinnaju' netu' ladujla benne' xezr la xu ca'.

12Bdéu' netu', benne' chiu' ca' cd'aze, ne quebe bi guzi'u.

13 Dxunu' dxeliin la benne' walizre cheentu'.

Benne' zaj naxéchaje' netu' dxelun le', ne dxuluzrizre' cheentu'.

14 Nuzt' netu' ca tu da dxelennd benne' xezr la xu ca'
naca na da baxachele'e.

Xagute benne' dxelelé'ene' netu' dxuluta xichaje',

ne dxelexebdnene' ca da baxache' ndcantu'.

15Tu zra tu zra tu dxexedué'ezquezda',

ne tu ziazqueza' lu da stébele'e

16 Jawe' da dxelenné' schanni' chia', ne dxuluzie'
neda' chald'ala,

ne dxulutil-lale neda' benne' ca' dxeleddbague' neda',

nen benne' ca' dxelexebeaj lazre' neda'.
17 Xtgute da can{ dxaca cheentu', ne quebe ne
gal-la lazrentu' Lue',

4 ! 4] 1 s h !
ne quebe ne guztantu' chald'ala xel-la' wezrfa chiu'.
18 Quebe ne gusdn lazrentu' Lue',
ne quebe ne xecuasantu' lu da gunna be'enu' netu'.

19 ;Bizr chee na' nuzi' netu' chald'ala tu lataj chee be snia ca',

ne nuzd' netu' naga xelaze gatentu'?
20 La gul-la lazrentu' La Dios cheedxu,
ne bca'ana szrentu' tu dios da quebe bi zaca,
21; quebe dxal-la' zra'a Dios netu' ne chee da niga?
Le' nézquezne' da zaj zua lu xichaj 1dzxdau bénneache.
221 awe' da nécantu' chiu', tu zra tu zra ba
zaj zhatequeze' xelutie' netu'.
Zaj nune' netu' ca zrila' ca' ba zua xelutie'-ba'.
23 ;Beban, Xran!
¢ Bizr chee na' dxasiu'?
iBeban!
jQuebe su' zitu' tu chi'ize!

24 ;Bizr chee na' nucache cuinu',
ne quebe dxeque be'enu’' ca dxezaca zi'intu',

ne ca dxuluchine benne' ca' netu'?
25Ba nate ni'a na' bénne'du xti'untu', ne dxeajchazetentu' lu xu,

na' ba détentu' sudxt'ala lu xezr la xu.
26,;Guxasa, gtcale netu',
ne dute xel-la' dxexache lazre' chiu', bseld netu'!

45
1Xu'u ldzrdawa' tu dizra' xrtante,
na' gul-laqueza' tu da naca chee Wenna Bea.
Gul-laqueza' tu da bzuaj tu benne' dxuchalajle'e chdwedau'.
ZNacu' xrtanle'edxa ca xtigute bénneache.
Dxezile'entu' ba neza chee dizra' dxuchélaju',
lawe' da nuca'anaqueze Dios Lue' chawedau' tu chi'izqueze.
3Bda' xia chiu' dxu'a le'u, Lue', benne' wal-la,
lu dute xel-1a' szren chiu', ne xel-la' dxennd bea chiu'.
4Lu xel-1a' szren chiu' chepe banquezu'.
Bchine dizra' li, ne xel-la' dxexruj lazre', ne da xrlataje,
na' guzéajni'i Cuinu' da zri'a ca'.
5Zaj naléle'e xaga nald xéche'ze chiu' ca',
da xelute na benne' xezr la xu ca' lau Lue',
ne cheajlechaze na lu ldzrdau benne' ca' dxeleddbague' Lue'.
¢ Lataj blau naga dxe'u, Dios, naca na da chadia chacanna,
ne suatequeze na.
iXrlataje naca ca dxenna be'u!

7Nazri'inu' da naca xrlataje, ne dxecuidenu' da calela.
Chee le na' ba nuzda Dios chiu' Lue' xlataju’,
naga dxebéle'edxenu’ ca le sa' ljwezru' ca'.
8 Dxeld zixre zra lanu' nen xala da naca na nizre xaga,
ne xiaj, da ca' dxeleld na zixre.
Lu xu'u lizru' da z4cale'e na dxuluzie' Lue' lu da ba neza.
9Bi nu'ula chee wennd bea ca' zaj zdabe' ladujla nu'ula
chiu' ca' zaj naque' blaudxa.
Chala'a xabela chiu' dxe' nu'ula gicabe' zru'ulu' ndcube' oro
da za na xezre Ofir.

10 Bene, nti'uladau', ne gunnd' xque, ne bze naga da nnia":
Bzala lazru' lazriu' ne lizre xrau',

1 na' benne' wennd bea sa lazre' xel-la' xrtan chiu'.

Bzexruj lazru' lau le' lawe' da naca le' xranu'.

12Xeleld' nu'ula xezre Tiro lau lue', zaj nu'e da xelunne' chiu',
na' xelenaba benne' gunni'a ca' gunu' tu culuén chee'.

13 Xrtanle'e naca bi nu'ula chee wennd bea lu xu'u naga zue'.
Zra lanabe' naz{' lechitaje na oro.
14 Xeleché'e-be' lau wennd bea, ndcube' zra lanabe'
da nuale'e lechitaje na.
Nu'ula wégu'du ca' chjdcabe' cuzru lebe'.
Nu'ula canf, nu'ula ljwézrebe' xuluziabe' lawe' lue'.

15 Lu dute xel-la' dxebé, ne lu da ba neza xeleché'e-be’,
na' xelt'ube' lu xu'u lizru', wennd bea.

16 Wal4z chee xra xrna'u xelexezda zri'inu',
bi ca' gunu' xelennd beabe' du gabi'i xezr la xu.
17Guna' cheajlesd lazre' xtigute bénneache lau' lue'.

Chee le na' xelte 14'ana bénneache lue' chadia chacanna,
ne gaxuane iza.

1Dios naque' Benne' dxuxte' dxi'u, ne dxune' dxi'u
benne' wal-la.

Zuatequeze' gacalene' dxi'u gate dxededxu xel-1a' zi'.

ZChee le na', quebe zrébedxu lacala xru' xezr la xu niga

na' cheajlechaze xi'a ca' lu nisadau’,

3 ne lacala xeajxruza zren chee nisadau' xuluninne na,
ne dxeldnle'e na schaga,

na' welezrizequeze xi'a ca' ne chee da dxezrt'.

4 De tu xegu da dxunna na xel-1a' dxebé lu xezre chee Dios,
ne lu xu'u la'azxa chee Dios, Benne' nape' dute xel-la' szren.
5Dios zue' xezre na', ne cabata' cufa xi na.

Dxani'sise' xide' gdcalene' bénneache zaj zre'e xezre na'.

6 Dxelezrébele'e benne' xezr la xu ca',

na' dxelezrize benne' chee wennd bea ca'.

Dxenn¢ Dios ca dxenné guziu', na' dxexuna xezr la xu.

7 Dios, Bénnea' nape' dute xel-la' waca, zialene' dxi'u.
Dios na' chee Jacob dxucache chawe' dxi'u.

8 Le da lé'ele da ca' nun Xrdnadxu.

Le nna' ca naca da dxebdnedxu da nune' lu xezr la xu.

9 Dxebeque zrie' wedil-la da dxelaca du gabi'i xezr la xu.
Dxuzuzruje' da dxuzala na xaga nald xéche'ze ca',

ne dxichuje' xaga tuche' ca' chee wedil-la,

na' dxuzezxe' da ca' zaj nache' benne' wedil-la ca'.

10 Dxennd Dios: “Le sua zrize, ne le xiinbea naca' Dios.
Naca' szrendxa ca zaj naca xugute cue' xezr la xu.

Naca' szrendxa ca dute xezr la xu.”

11Dijos, Bénnea' nape' dute xel-la' waca, ztialene' dxi'u.
Dios na' chee Jacob dxucache chawe' dxi'u.

47

1iLe capana'le, le'e, xigute bénneache!
iLe giie 1a'ana Dios nen dute xel-la' dxebé!
2Dxal-la' zrébedxu Xranadxu, nape' dute xel-la' szren.
Naque' Wennd Bea zren dxennd bé'ene' dute xezr la xu.
3Bzue' benne' xezr ca' zran ni'adxu.
Bzue' dxi'u chee nna be'edxu zanete cue' xezr la xu ca'.
4Bequé'e tu xezr la xu da gaca na cheedxu,
Da naca tu xezr la xu xrtante chee zri'ine zre sua Jacob,

benne' ca' nazri'ine'.
5 Dxegiién Dios naga dxe'e dxennd be'e.

Dxelebezre luzu da dxulucuezre' gate dxegiién Xranadxu ga na'.

¢iLe gul-la da gaca ba Dios!
iLe gul-la!
iLe gul-la da gaca ba Wenna Bea cheedxul

iLe gul-la!
7 iDios naque' Wenna Bea dute lu xezr la xu niga!
iLe gul-la chee' nen dute xel-la' dxéajni'i cheele!
8 Dxe' Dios naga dxenna be'e, lu lataj na' naca na la'azxa.
Dxennd bé'ene' xtigute cue' xezr la xu ca'.
9 Dxelezraga benne' dxelennd bé'ene' xtgute cue' xezr la xu
tu zren nen bénneache chee Dios chee Abraham.
10Benne' ca' dxelennd be'e du gabi'i xezr la xu
buludée' xel-la' dxennd bea chee' lu na' Dios.
Le' dxennd bé'ene' xigute benne' wennd bea ca'.

48

11Zrente naca Xranadxu!
iNaca chee' giie 14'anale'edxu Le'
ga naca lu xezre chee Dios cheedxu,
da dxe' na lu xi'a ld'azxa chee'!
2Sidn, da naca na xi'a chee Dios, naca na sibe, ne xrtante.
Naca na xezre chee Wennd Bea zrente,
da dxunna na xel-la' dxebé dute xezr la xu niga.
3 Dios ba blé'ene' dxucache chawe' dxi'u,
lu xu'u zaca ca' chee xezre chee' na'.
4Belezraga benne' wennd bea ca',
na' belelé'e chee xeledil-lalene' xezre nigi,
5na' gate belelé'ene' na, na' belexebadnene'.
Belezrébe', na' buluzrinnuje'.
6 Gulezré'e lu da stebe,
ne gulezie' xel-la' dxudia ca dxaca chee tunu'ula

ba zua sane' bidau'.
7Gulaque' ca da ca' dxeledd lawe' nisadau' dxexrite na
gate dxdacale'e be' bdunu' lu nisadau’'.
8 Bendxu ca da ben Dios, na' na'a ba ble'edxu na,
ga naca lu xezre chee Xranadxu, nape' dute xel-la' waca,
da naca na xezre chee Xrdnadxu Dios.
Le' guzia chawe' xezre niga chadia chacanna.

9 Ga naca lu xudau' chiu' Lue', Dios
dxajsd lazredxu ca naca xel-la' zri'i lazre' zren chiu'.
10 Gateteze na' dxelte 14'ana bénneache Lue',
na' ca naca xel-la' szren chiu' dxezrin na
du gabi'i xezr la xu.

Ca naca da xrlataje dxenna be'u.

11 Xelebéle'e bénneache zaj zre'e Sidn.

Xelebéle'e bénneache zaj zre'e xezre ca' chee Juda

ne chee da dxuchi'u chee'.

12Le'e, bénneache chee Dios, le chechaj dxu'a xezre na',
ne le gulaba ca zaj naca xu'u sibe ca',

da dxuluzé chacha na xezre na'.

13 Le nna' xque ca naca ze'e zren naxechaj na xezre na'.
Le nna' xanne' ca zaj naca xu'u wal-la chee na,

chee guzenle bi cheele ca naca xezre na'.

14 Dios nigd ndcaqueze' Dios cheedxu chadia chacanna.

Le' tu gulé'ezquezne' dxi'u neza.

49

11e xen da nigd, le'e, benne' xtgute cue' xezr la xu.

Le guzé nagale, le'e, benne' dute xezr la xu,

2]e'e, benne' blau, ne le'e, benne' xezicadxa,

le'e, benne' gunni'a, ne le'e, benne' xache'.

3 Guchélajqueza' xel-1a' sina,

ne guzéajni'ida’ le'e da xu'u ldzrdawa'.

4 Guzé naga' tu dizra' sina.

Gul-laqueza' chee tu da nagache,

ne quinnia' da zriadi'i na du chen.

5 ;Bizr chee na' dxun na ba xen zreba' lu zra chee da stebe,

gate naxechaj da calela neda' da dxeliin benne'
dxeleddbague' neda'?

6Benne' ca' dxuluxrén lazre' da zaj de chee',

ne dxulucd'ana szren cuine' lawe' da zaj napale'e.

7Quebe xelezéquene' xelexd'awe' le sa' ljwezre',

ne quebe gaca xulunézruje' Dios da guseld na le'

89 chee tu xelaca banzqueze',

ne chee cabata' xeluzru bel-la' dxen chee'

lawe' da zrente naca da dxexa'u na xel-la' nabdn chee bénneache,

ne cabata' seque' nu benne' quizruje' na.

10 Xelelé'ene' dxelatequeze benne' sina ca',

ne xellzrue' citeze dxaca chee benne' xala ca',

ne chee benne' 1dzrdau zide' ca',

na' dxuluca'ane' xel-la' gunni'a chee' lu na' benne' xula ca'.

11 Dxeléquene' wazraqueze zri'ine zre sue' chadia chacanna,

na' xelexegd'ana lizre' chee xelaca na chee xtigute cuen
xrtia ljwezre',

na' dxelu'e la xezr la xu chee' ca' ca zaj nazi laqueze'.

12 Quebe xelexegd'anatequeze bénneache lu da ba 14'ana.

Zaj naque' ca be xixre' ca', be dxelateba'.

13 Ca da dxelune' naca na da xdlaze,

na' dxelexezaca ba lazre' xrtia ljwezre' ca' nen da dxelennaze'.

14Zaj naque' ca tu cue' zrila' zjdcaba' lataj ba xa',
naga guxue xel-la' gute leba'.

Benne' xrlataje ca' xelenna bé'ene' benne' gunni'a ca'
gate za' chan{',

na' xelebfa xi' da ca' guta' chee',

na' lataj ba xa' gaca na naga tu xeleztiazqueze'.

15 Dios xexa'awe' xel-la' nabén chia' lu lataj ba xa'

lawe' da xeché'e neda' naga ziiaqueze' Le'.

16 Quebe su' stebe gate nu benne' dxezrué'ene' xel-la' gunni'a,

ne gate dxune' lizre' da zicale'edxa,

17]awe' da gate gatie' quebe bi xexu'e,

ne quebe chéajle xel-la' gunni'a chee' le'.

18 L4cala dxacate naca bane' dxe cuine' zue'
lu da ba neza zrente,

na' dxelte 14'ana bénneache le' gate dxepe bane',

19san chu'e naga zaj zra xra xrtawe' ca',

ne cabatadxa 1é'ene' xel-la' naxani'.

20 Bénnea' dxelapa bénneache le' ba l4'ana san quebe
bi dxéajni'ine'

naque' ca be xixre' ca', be dxelateba'.

1Ba gunné Xranadxu Dios, ne ba nutube' bénneache
chee dute xezr la xu,
benne' zaj zre'e naga dxalaj gubizra,
ne benne' zaj zre'e naga dxebia na.
2Lu xi'a Sidén, da naca na xrtdnle'e ba bzani' Dios.
3 Xeld' Dios cheedxu, ne quebe sua zrie'.
Galajqueze xi' lau Le',
ne gacale'e be' bdunu' da chechaj na Le'.
4 Xutibequeze' benne' zaj zre'e xabda na'ala,
ne benne' zaj zre'e xezr la xu,
chee guchi'e chee bénneache chee'.
5Dxenné': “Le xutube benne' chia' ca',
benne' ca' belune' tu xel-la' wezria nen neda'
da buluzta chichue' nen dxen chee béadu ca'.”
¢ Da zua xabdala gulé'e lau na naque' xrlataje,
lawe' da naca Dios Benne' guchi'e chee bénneache.
7Dxenng": “Le xen, bénneache chia', na' guchalaja'.
Le guzé nagale, benne' Israel, na' nnia'
da gagu na zria cheele.
Neda', Dios, naca' Dios cheele.
8 Quebe til-la' le'e ca naca béadu ca' bétele lawa',
ne ca naca béadu ca' bzézxele,
da zaj zllaqueze na lawa' neda'.

9Quebe ca'alu na'ale medu ca',

ne chivo biu ca', be ndpaquezle

10 Jawe' da zaj naca chia' xGgute be xixre' ca',

ne zane gaxua be xixre' zaj zraba' lu x{'adu ca'.

11 Xu'u lu na'a xdgute be zua xrila,

ne naca chia' xtigute be zaj naca banba'.

12 Chela neda' dxeduna', quebe xapa'le'e ca'

lawe' da naca chia' xezr la xu, ne xtigute da de lawe na.
13 ;Dxun na ba xen gawa' bela' bezre ca'?

¢Xi'aja' dxen chee chivo biu ca'?

14 Le guzta lau Dios da giie la'anale Le'

ne le gunezruj ca da guchebe lazrele lau Dios szrente.
15 Blawizra neda' lu zra zu' lu da zi' da xa',

na' guseld' lue', na' lue' gapu' neda' ba ld'ana.”

16 Dios guzre' benne' wen da calela:

“;Bi dxéquenu' lue', dxuchdlaju' ca nadxixruj bi'a,
ne dxenniu' ca naca chee xel-la' wezria chia'?

17 Lue' dxecuidenu' neda' che dxusizreda' lue',

ne dxuzu' chald'ala dizra' chia'.
18 Gate dxelé'enu' guban, na' dxunu' le' tu zren,

ne nacu' tu zren benne' ca' dxeledélene' nu'ula
quebe zaj naca zru'ule'.
19 Dxuchalajquezu' da calela,
ne tu dxinzquezu' da wen lazre'.
20 Tu dxennézquezu' da calela chee bi bichequezu',
Ne dxagu' zria chee bi chee xrnéd'aquezu'.
21Da cani benu', na' neda' guzda' zrize.
Guquenu' naca' tu benne' ca nacu' lue'.
Na'a wadil-laqueza' lue', ne gulé'eda’ lue' ca ba benu'.”

22Le chéajni'i da nigd na'a, le'e dxal-la lazrele Dios.
Ga gaze guzuzruj Dios le'e, ne québedxa sua nu gusela le'e.
23Bénnea' guzle' lawa' da giie 1a'ane' neda' gape'

1:1eda' bald'ana, ) )
na' bénnea' dxuxuchd cuine' chee gune' da xrlétaje,
gulé'eda' le' ca guseld' le', naca' Dios chee'.

1 Gucale neda', Dios, lu dute xel-la' dxexache lazre' chiu'.
Dute xel-la' dxexache lazre' chiu' bsula zria da nabaga'.
2 Gudibe neda' ca naca da calela da nuna',
ne bca'ana chawe' neda' chee dul-la da bena',
3lawe' da dxextinbe'a ca bena' guddbaga' Lue',
ne ca naca dul-la chia' tu dxaguze na zria neda'.
4Lau' Lue' bena' dul-la.
Awe', lau' Lué'queze, ne ba bena' da calela lau' Lue'.
Canf dxaca na chia' chee gaca bea nacu' xrlataje lu da dxenniu',
ne nacu' du lazre' ca da dxuchi'u chee bénneache.
5Gunnd' xque, bachequeze nabaga' dul-la gate gulajtea’,
ne lu dul-la zdaqueza' gate guzran xrna'a neda'.
6 Lue' dxeza lazru' sua da li lu xichaj lazrdawa',
ne lu xichaj lazrdawa' ba bzéajni'inu' neda' da naca sina.
7Bca'ana chawe' neda' nen da na' dxuchinenu',
na' xegd'ana' xrlataje.
Gudibe neda', na' gaca' chichedxa ca tu bezxe'.
8Ben xenda' xel-la' dxebé, ne da ba neza,
na' xelexezi' le dipa zrita xu'a, da ba gudichaju’'.
9 Quebe gusd lazru' ca naca dul-la da bena',
na' bsula xtigute da calela da nuna'.
10 Dios, bzua neda' tu lazrdawa' xrlétaje,
ne bzua tu be' li lazre' lu xichaj ldzrdawa'.
11 Quebe gucuasu' neda' lau' Lue',
ne quebe xeca'u lu xichaj lazrdawa' be' 14'azxa chiu'.
12 Bexunna neda' xel-la' dxebé chee xel-l1a' weseld chiu',

ne bzua chuchu be' chawe' da xu'a.
13 Nadxa gusédeda' benne' ca' dxelune' da zrinnaj

ca dxaca lazru' xelune',

na' benne' dul-la ca' xelexexaque' chiu' Lue'.

14Bseld neda' lu zria da nabaga', betia' benne'.

Lue' Dios, nacu' Dios dxuseldu' neda’,

na' gul-laqueza' chee da xrlataje nacu' Lue'.

15 Xran, gusalaj dxu'a,

na' guzenda' bénneache da dxue l4'ana' Lue'.

16 Quebe dxaca lazru' béadu ca' gutia'-ba' lau',

ne quebe dxaca lazru' béadu ca' guzézxea' lau'.

17Da guziiadxu lau Dios da dxaca lazre' naca na
tu ldzxdau dxexruj lazre'.

Tu lazxdau dxexruj lazre', ne da dxexiaje lazre'
quebe guzd' chald'ala, Dios.

18 Dute xel-la' zri'i lazre' chiu', ben gaca chawe' chee
xezre Sion.

Bsegula ze'e da nazechaj na xezre Jerusalén.

19 Nadxa xezaca ba lazru' nen béadu ca' gutentu' lau'
dute da naca xrlataje cheentu',



Salmos 52:1 42

ne béadu ca', ne da du ca' guzézxentu' lau'.
Nadxa xelutie' béadu ca' lu cugu chiu'.

1,;Bizr chee na' dxucd'ana szren cuinu' chee da calela
da nunu', lue', benne' wal-la?

Tu ztiazqueze xel-la' dxexache lazre' chee Dios.
!

2Tu dxuchalajzquezu' chee da calela da gunu' chee le sa' ljwezru'.

Da dxennfu' naca na ca tu xia da naléle'e, dxezi xe'u ljwezru'.
3 Nazri'idxenu' da calela quézcala da xrlataje,
ne dxedannedxenu' da wen lazre' quézcala da li.
4Nazri'inu' xdgute dizra' da dxulucd'ana ditaj na bénneache,
lue', benne' dxezi xe'u.
5Chee le na' guzria xi' Dios lue' tu chi'izqueze.
Waxele' lue', ne xequé'e lue' naga zliaquezu',
ne gucuase' lue' naga zaj zra' benne' ban ca'.
6 Xelelé'e benne' xrlataje ca' da nigd, na' xelezrébequeze'.
Xuluzrizrqueze' chiu' lue', xelenné':
7*“Le na' xque, benne' niga quebe bxren lazre' Dios
chee gucu'uje' le'.
Bxren lazrequeze' ca naca xel-la' gunni'a zrente chee',
ne guzdaqueze' lu da calela da dxune'.”
8 Neda' naca' ca tu xaga olivo xa'a lu xu'u lizre Dios.
Tu dxuxrén lazrezqueza' xel-la' dxexache lazre' chee
Dios chadia chacanna.

9 Glie ld'anaqueza' Lue' chadia chacanna lawe' da benu' da cani,
ne cueza lazra' lau Lue' lawe' da naca na xrlétaje lau xdgute
benne' chiu' Lue'.

53

1Benne' xala ca' dxelennd lu lazrdawe': Quebe zua Dios.

Xugute' zaj naque' sban, ne zaj nune' da calela.

Quebe nu child' benne' dxune' da xrlataje.

2Dios zue' xabda dxenné'e bénneache

chee 1é'ene’' che zua tu benne' sina,

bénnea' dxape' Dios ba l4'ana.

3 Xugute benne' zaj nabéaj xichaje' Dios.

Xagute' zaj naque' sban.

Quebe nu child' benne' dxune' da xrlataje, nett gue'.

4Dxenna Dios: “;Quebe dxeléajni'i benne' canf
dxelune' da calela?

Dxele'aj dxelawe' da dxelebane' chee bénneache chia',
ne quebe dxelexilaje' neda'.”

57Za zrin zra xelexruse' ca da quebe ne xelezaque',

lawe' da gusedinnaj Dios zrita ca' chee benne'

guledabague' bénneache chee'.

Dios na' nuzue' chald'ala benne' ca',

na' bénneache chee' xuluzria xi'e benne' ca'.

¢ Dxenaba' Dios gune' dxuaj Sién da gécale na
benne' Israel ca'.

Gate ba nun Dios xelezrin bénneache chee' lu xezr la xu
cheéqueze',

xelebé zri'ine zre sua Jacob,

ne xelezta lu da ba neza benne' Israel ca'.

54
1 Bseld neda', Dios, nen xel-la' waca chiu'.
Gucale neda', Dios, nen xel-la' wal-la chiu'.
2Bene da dxenaba' lau', Dios, ne bechebe chia'.
Bze naga da guchdlajlena' Lue'.
3Za'aca benne' snia ca' xeledil-lalene' neda'.
Benne' xichaj zra'a ca' dxelaca lazre' xelutie' neda',
benne' ca' quebe dxelape' ba la'ana Lue', Dios.

4 Dios naque' Benne' dxédcalene' neda'.

Xranadxu Dios zualene' benne' ca' dxuluxue' neda'.

5>Canaca da calela dxelun benne' dxeleddbague' neda’,
xuzri'i Dios na chee benne' ca'.

Guzria xi'e benne' ca' lawe' da naque' li lazre'.

6Du lazra' cu'a da gudéa' lau Lue', Xran.

Glie ld'anaqueza' Lau' lawe' da nicale'e na xrlataje.
7Bseldu' neda' lu xdgute da stebe guzia'.

Ble'eda' gulebia xi' benne' ca' dxeledabague' neda'.

55

1Bze naga, Xran, ca da dxuchdlajlena' Lue',

ne quebe guzu' chald'ala ca da dxenaba' lau'.

2 Guzta ban lazre', ne bechebe chia'.

Dxuldwizra' Lue' lu da dxuchdlaja’, ne zua' stebe,

3lawe' da benne' dxeleddbague' neda' dxelenné' chia',

ne lawe' da dxeluin la benne' wen da calela neda'.

Bulusebague' neda' da zrinnaj,

ne dute xel-la' dxelezrd'a zaj nau zi' xuzre' neda'.

4Dxe' gunne xue lazrdawa' lu bela' dxen chia',

ne dxuchebe xel-la' gute neda’'.

57ua' lu xel-la' dxezrebe, ne dxezriztequeza',

na' ztale neda' da dxuchebe na neda'.

®Na' gunnifa": jNuzra gunna neda' xrila' ca xrila tu bsia

chee cha'a lu be'la naga xez{' lazra'?

7 Da liqueze guzrinnuja' zitu'la,

na' staqueza' le'e xixre' lawe' lataj.

8 Guna' ba xuzre la' lu be' bdunu', ne lu be' wal-la.

9Bzria xi' benne' ca' dxelune' da calela, Xran.

Bzaga naze da dxelune',

lawe' da ble'eda' da zrinnaj, ne da calela da dxelune'
lu xezre.

10 Te zra chizrela dxeledé' lawe' ze'e da naxechaj na xezre,

ne dxelune' da zrinnaj, ne da calela lu xezre niga.

11 Nazrate xezre niga da calela da dxelune',

ne tu dxelinzqueze' da wen lazre', ne xel-la' dxezi xe
lu neza chee na.

12La guca tu benne' bénnea' dxeddbague' neda’,
bénnea' ben le' chia',

na' bchaga lawa' dana'.

La guca tu benne' dxecuidene' neda' bénnea' guddbague' neda’,

na' bcache cuina' lau le'.

Salmos 55:12



Salmos 55:13 44 Salmos 56:6

13Lue', bénnea', gucu' ca tu le sa' ljwezra'.
Bsi'u neda', ne gucu' tuze neda'.
14Tu zren bchélajdxu du lazredxu,
ne lu xel-la' zri'i lazre' gudadxu lu xu'u lizre Dios.
15 Dios, ben quela xel-1a' gute benne' ca' dxelune'
da calela chadite.
Ben xelexd'e lu lataj ba xa' zaj naca bane',
lawe' da nazrate xu'u lizre' da calela da dxelune'.
16 Ca naca chia' neda', bldwizra' Dios,
na' Xrana' Dios bselé' neda'.
17 Che zilala, ne wagubizra, ne ca dxebia gubizra
guchdlajlequeza' Dios, ne guldwizra' Le',
na' Le' xenne' chia'.
18 Xexa'awe' bénne'du xu'a lu wedil-la da dxaca chia' neda’,
ne gune' cueza' zri lazra',
lacala zaj zra' zanete benne' dxeledabague' neda'.
19 Wene Dios, na' guzria xi'queze' benne' ca'.
Naque' Bénnea' zliatequeze' dxennd be'e nédxute.
Cani gune' chee benne' ca' lawe' da quebe dxuluché'e
ca dxelune', ne quebe dxelezrebe' Dios.
20 Guchisa na' benne' wen da zrinnaj chee gu'e benne' ca'
dxelebeza zri lazre' nenle'.
Gudichaje' xrba chee xel-la' wezrfa da bene' nen benne' ca'.
21Dizra' bchalaje' zaj naca na dizra' zren lazre',
san xu'u lazrdawe' xel-la' dxezrd'a.
Dxune' xrtante dizra' dxuchalaje’,
san zaj naca na ca xia da zaj nalale'e.
22Bda xua chiu' cuzru Xrdnadxu, na' Le' gutipe' lazru'.
Québequeze gu'e lataj cheajchaze benne' chawe' tu chi'ize.

23 Lue', Dios, gunu' xelexd'u benne' ca' dxelune'
da calela lataj ba xa',

benne' dxelute benne', ne benne' dxelez{ xe'e,

gate quebe ne xelezrine' gachaj catite dxal-la' xelaca bane',
san neda' guxrén lazra' Lue'.

1Bexache lazre' neda', Dios, chee quebe xuluzria xi'
bénneache neda'.

Tu zra tu zra dxulusaca zi' bénneache neda', benne' ca'
dxeledil-lalene' neda'.

2Te zra chizrela benne' ca' dxeleddbague' neda'
dxulucd'ana ditaje' neda’,

lawe' da zaj zra' benne' zante, benne' dxeledil-lalene' neda
lu xel-la' dxulucd'ana szren cuine'.

3Lu zra dxezreba', dxuxrén lazra' Lue'.

4Dxuxrén lazra' Dios, na' giie la'ana' xrtizre'!

iDxuxrén lazra' Dios, na' québedxa zreba'l

(Bizraqueze gaca gun bénneache chia' neda'?

5 Xagute zra dxuluchuque' xrtizra'.

Ca naca da dxelegi'u be'e zaj naca na chee xelune' chia'
da calela.

¢ Dxelezrague', ne dxulucache cuine'.

Dxelennd' xannie' ca da dxuna'.

Dxelilaj lazre' ca xelune' xelttie' neda'.

7 Dios, bxue ca da dxelune',

na' dute xel-la' dxezré'a chiu' bzria xi' benne' ca'.

8 Nézqueznu' Lue' ca dxuzrinnuja' lau benne' ca'.

Bsa lazre' nisa da ba gudxezra'.

/Quebe zaj naxdaj na lu xiche chiu'?

9 Gate dxulawizra' Dios, lu zra nd'queze xuluxuzrunnuj
benne' ca' dxeleddbague' neda'.

Nézquezda' ztiale Dios neda'.

10;Dxuxrén lazra' Dios, na' giie 14'ana' xrtizre'!

iDxuxrén lazra' Xrdnadxu, na' giie 14'ana' xrtizre'l

11:Dxuxrén lazra' Dios, na' québedxa zreba'!

;Bizraqueze gaca gun bénneache chia' neda'?

12Nabaga' ca da nachebe lazra' chiu', Dios.

Gul-laqueza' da giie 14'ana' Lue'.

13Ba bseldu' bénne'du xu'a lu xel-1a' gute,

ne bebéaju' ni'a naga zaj zua cheajlechaze na,

chee gaca chu'a lau Dios lu xel-la' naxan{' da dxunne'
chee benne' ca' zaj naca bane'.

57
1Bexache lazre' neda', Dios.
Bexache lazre' neda', lawe' da dxuxrén lazra' Lue'
dute ldzrdawa'.

Quezru' neda' ca dxun bedxuj dxézreba' zri'ineba'
zran xrilaba', cadxa te chee da stebe cani.

2 Guldwizra' Dios, Benne' zrente.

Guldwizra' Dios chee gacalene' neda'.

3 Naga zdate' xabda chee' sel-le' nu guseld neda' lu na'
bénnea' dxdca lazre' guzria xi'e neda'.

Gusel-la Dios xel-la' dxexache lazre', ne da li chee'.

47ua' lu da stebe ca tu benne' zue' ladujla bezre xixre' ca'.

Xu'a ladujla bénneache zaj naque' ca bezre xixre' ca'
dxeldguba' bénneache.

Dizra' da dxelenné' chia' zaj naca na ca tu xia natuche',
ne xaga nala xéche'ze ca',

na' xrtizre' zaj naca na ca tu xia da nalale'e.

5 Xega'ana szrénquezu' lu xabaa, Dios.

Xel-la' szren chiu' sua na lawe' dute xezr la xu.

6 Ba zaj nabeche' xralaj chee xelel-le' neda'.

Ba dxedu lazra' lu da dxaca chia'.
Ba zaj naxene' tu xedxu chee cheajchézia' lu'ule na.

Lu'ule da na' ba xeajlechazqueze le'.

7 Ba zatequeze lazrdawa', Dios.

Ba zliatequeze ldzrdawa' chee gul-laqueza' da giie 14'ana’ Lue'.
8 Bebdn lazre', bénne'du xu'a, ne le xebdn lazrele,

le'e dxinnele da dxul-lalenle, ne da zriadi'i na du.

Che zilala chasaqueza'.

9 Glie 14'anaqueza' Lue' lddujla bénneache chiu', Xran.
Gul-laqueza' chiu' lau benne' xtgute cue' xezr la xu,

10 ]awe' da naca xel-la' dxexache lazre' chiu' zrendxa ca xabda,
na' da li chiu' naca na zrendxa ca beuj bza ca'.

1 Xegd'ana szrénquezu' lu xabaa, Dios.

Xel-la' szren chiu' sua na lawe' dute xezr la xu.

11e'e dxenna beale ;jda li dxuchalajle da naca xrlataje?
¢Dxuchi'ale ca naca da li chee bénneache chia'?
2iCabize'!
iLu lazrdaule dxugt'u beale da zrinnaj!
iStébele'e dxuztiale bénneache lu xezr la xu chia'l
3 Zaj nazrinnaj lazxdau benne' ca' zaj nabéaj xichaje' neda'
gate guldlajte’.
Belexase dinnaje' dxelun lazre' gate gulezante xrne'e le'.
4Dizra' da dxelenné' zaj naca na da dxelute bénneache
ca da zria zran lazxa bela'.
Zaj naca na ca bela' snia, be nacaba' be cuezru.
5 Quebe dxenba' chi'i benne' dxunné' leba'
lacala dxennéle'e xrtandau’'.
¢ Dios, gudichaj lazxa benne' ca'.
Gudichaj, Xran, lazxa benne' ca' zaj naque' ca bezre xixre' ca'.
7Ben xelexenitie' ca nisa da dxelalaj na lu xu.
Gate dxulusane' xaga nald xéche'ze chee',
ben xeledé na chald'ala.
8 Ben xeledé chee' ca dxaca chee be zaga dxelexexinaba'.
Ben québedxa xelelé'ene' gubizra ca tu bidau' dxélajbe'

ba nétebe'.
9 Nédxula gate quebe ne la xesu' lu xi'

xecd'a Dios benne' ca' tu lu be' bdunu',
benne' zaj naca bane', ne benne' ca' zaj zua xelatie'.

10 Wabé benne' xrlataje gate 1é'ene' xebéaj lazre' Dios
benne' ca' dxelune' da calela.
Guchuchu guléaje' dxen chee benne' zaj nabéaj xichaje' Dios.
11 Nadxa nne bénnea': “Da liqueze de lazruj chee
benne' xrlataje.
Da liqueze zua Dios, Bénnea' dxuchi'e chee bénneache
zaj zre'e lu xezr la xu.”

1Bseld neda' luna' benne' ca' dxeledabague' neda', Dios chia'.

Bseld neda' lu na' benne' ca' dxelune' chia' da calela.
2Bseld neda' lu na' benne' ca' dxelune' da zrinnaj.
Bseld neda' lu na' benne' ca' dxelutie' benne',
3lawe' da dxelilaj lazre' xelttie' neda'.
Zaj nazraga benne' wal-la ca' chee xeledil-lalene' neda’,
quegd lawe' da bi zria nabaga', ne quega ne chee
dul-la nuna' neda', Xran.
4 Lacala quebe bi bena' chee benne' ca',
zé'aca chégiie', ne dxulucueze' bi xelune' chia'.
Beban chee xidu' naga zua', na' le'enu' da dxelune'.
5Lue', Xran, Dios chee benne' zan dxjaque' wedil-1a,
ne Dios chee benne' Israel ca',
bebén chee gudéu' ba xa' benne' xtigute cue' xezr la xu.
Quebe xexache lazru' xGgute benne' ca' dxeleddbague' Lue',
ne dxelune' da zrinnaj.

6 Xelelé'e gate cuifa gubizra, ne xelebezre xe'e

ca dxelun becu', na' xeléchaje' xezre.

7Gunna' xque, da dxuluchélaje' naca na ca da dxelexexebe'.
Dizra' dxelenné' zaj naca na ca xia zaj nala na,
lawe' da dxelenné': “;Nuzra xene?”
8 Lue', Xran, guzrizru' chee benne' ca'.
Gun lau' chee benne' xtigute cue' xezr la xu ca'.
9 Zaj naca wal-la benne' ca' dxeleddbague' neda'.
Cueza lazra' Lue' lawe' da dxucu'uju' neda', Dios.

10 Djos, Bénnea' dxexache lazre' neda', cufa lawe' lawa' neda'.
Dios gune' le'eda' gaca chee benne' ca' dxeleddbague' neda'

ca da dxezd lazra'.
11 Quebe gutiu' benne' ca', chee quebe xelal-la lazre'

bénneache chia' ca da gunu'.
Bese dinnaj benne' ca' nen xel-la' waca chiu'.
Lue', Xran, Benne' dxucu'uj netu', ben cheajlechézie’'.
12Ben xeledule' lu xel-la' dxulucd'ana szren cuine',
ne chee dul-la dxelune' lu da dxuluchélaje’,
ne ne chee dizra' schanni', ne da wen lazre' da dxelenné'.
13 Bzria xi'e lu xel-la' dxezra'a chiu'.
Bzria xi'e chee québedxa xelezue'.
Dios, ben xeleque be'ene' dxennd be'enu' zri'ine zre sua Jacob.
Dxennd be'u du ca naca xezr la xu.

14Dxelelé'e gate dxebia gubizra, ne dxelebezre xe'e
ca dxeltun becu', ne dxeléchaje' xezre.
15Dxeledé' ca benne' dxeledaze', dxelilaje' da xelawe',
na' che quebe dxeléljane', na' du xela dxelawe' zria tue' xettie'.

16 Neda' gul-laqueza' chee xel-la' waca chiu',

na' che zilala giie 14'ana' xel-la' dxexache lazre' chiu',
lawe' da gicalenu' Lué'queze neda',

ne bcu'uju' neda' gate guzda' lu da stébele'e.

17 Lue' dxutipu' lazra', na' gul-laqueza' chiu',

lawe' da nacu' Lue', Dios, Bénnea' dxucu'uje' neda',
ne Dios, dxexache lazru' neda'.

1Dios, Lue' ba bzu' netu' chala'ala, ne benu' xeajchazentu'.
Bzré'ale'enu' netu'.

Na'a bedd gicalenu' netu'.

2Benu' guzrd' xezr la xu, ne benu' bxalaj na.

Bextn na naga bxalaj na lawe' da dxebfa xi na.

3Benu' blé'entu' netu', benne' chiu', da naca stébele'e.
Benu' guca cheentu' ca giié'entu' tu da ben na xeajchazentu'.
4Bnézruju' tu da dxulé'e lau chee benne' dxelezrebe' Lue',
Da xeluxre' chee gulé'e lau da naca li.

5 Chee xeleld benne' ca' nazri'iqueznu' Lue',

bsel-la le' dute xel-la' waca chiu', ne bene chia'.

6 Dios gunné' lu lataj 1d'azxa chee': “Wabéquezda' neda’'.
Gunna' late weaj cheele xezr la xu chee benne' Siquem,

ne gudxixra' cheele xezr la xu de cuita xegu Sucot.

7 Chia' naca xezr la xu Galaad, ne chia' naca xezr la xu

chee zri'ine zre sua Manasés.
Xezr la xu chee zri'ine zre sua Efrain naca na ca
tu da napa chi'i na xichaja’.
Xezr la xu chee zri'ine zre sua Judd naca na naga dxenna be'a.
8 Xezr la xu chee benne' Moab naca na ca tu
zriga' da xuzru nisa guna'a,
na' xezr la xu chee benne' Edom guchichan' nen zrela'.
Si'a ba neza xezr la xu chee benne' Filistea.”

9 iNuzra che' neda' chee guzétaja' xezre da naxechaj na
ze'e sibe?

;Nuzra che' neda' chee guzétaja' benne' Edom ca'?

10,Quega Lue' na' che'u neda', Dios, nacu' Bénnea'
bzue' netu' chaléd'ala,

ne quebe guxedjlenu' benne' cheentu' ca', benne' dxjaque'
wedil-la?

11 Gucale netu' chee séquentu' til-lalentu' benne' ca'
dxeledil-lalene' netu',

lawe' da naca dacheze xeldcale bénneache netu'.

12Tu zren nen Dios gundxu tu da zrente,

na' Le' gulague' benne' ca' dxeledil-lalene' dxi'u.

61

1Bene, Dios, da dxuldwizra' Lue'.
Bze naga da dxuchalajlena’ Lue'.

27itu' naga zua lazria' dxulawizra' Lue', lawe' da dxedd lazra'.

Guché' neda' naga zua Bénnea' naque' ca tu xi'a xiaj,
Bénnea' nicadxe' szren ca neda’,

3Nacu' Lue' Benne' nuxrue' neda’,

ne nacu' ca tu ze'e xiaj da dxucu'uj na neda' lau benne' ca'
dxeledabague' neda'.

4Tu stiazqueza' lu xu'u ld'azxa chiu'.

Sua chawa'a cuitu' Lue' ca zaj zua chawe' bedxuj dxé'enedu ca'
zran xrila bedxuj.

5Lawe' da bennu' Lue', Dios, ca da guchebe lazra' chiu',

benu' napa' ca da dxelapa benne' ca' dxelezrebe' Lue'.

6 Gunu' gaca bana' neda', wennd bea, zanete zra.

Iza chia' xelaca na ca da zaj naca chee chupa cuen bénneache.

7Tu stiazqueza' lau', Dios.

Bcueza xel-la' dxexache lazre' chiu', ne da li
chee xulucéd'ana chawe' na neda', wenna bea.

8 Caniqueze gul-laqueza' chee lau' tu chi'izqueze,

ne giinqueza' tu zra tu zra ca da guchebe lazra'.

1Tuze nen Dios dxebeza zri lazre' bénne'du xu'a.
Léqueze' dxuselé' neda'.
2Tuze Le' dxucu'uje' neda', ne dxuselé' neda’'.
Naque' Bénnea' dxuxre' neda', na' quebe negue lazra'.
3 jAjatezcha' gucuézale da gunle chee tu benne',
na' dxunle ba xen xtgutele guzria xile le',
ca dxun tu benne' dxuchinnaje' tu ze'e da ba de chald'ala,
u tu le'aj da ba guzru'?
4Dxunle tuze dizra' 4jazra xebéajle neda' lu xel-la' szren chia'.

Nazri'ile da wen lazre'.
Nen dxt'ale dxennele da xrlataje, san xu'u ldzrdaule da calela.

5Lue', bénne'du xu'a, guleza lazre' tuze Dios,

lawe' da naca Le' Bénnea' dxebeza lazra'.

6 Tuze Le' dxucu'uje' neda', ne dxuselé' neda’'.

Naque' Bénnea' dxuxre' neda', na' quebe negue lazra'.

7Naca Dios Bénnea' dxuselé' neda', ne naque' da ba neza chia'.

Naca Dios Bénnea' dxucu'uje' neda', ne Benne' dxuxre' neda'.

8 Le cueza lazre' Le' tu chi'izqueze, le'e, bénneache.

Le xe'e ca da dxezd lazrele.

Naca Dios Bénnea' dxuxre' dxi'u.

9Da liqueze, da dacheze zaj naca bénneache,
ne ca tu da wen lazre' benne' zren ca'.

Quebe bi dxelé'e tu lu zrgd'unsa.

Zaj nacadxe' zraze ca tu be' da dxecd'a lazredxu.

10 Quebe guxrén lazrele da sile gate dxexdbele,

ne quebe gucd'ana szren cuinale chee da ca' dxebanle.

Che dxegula xel-1a' gunni'a cheele, quebe xezaca ba lazrele
chee dana'.

11 Tu ldsaze gunnd Dios:

na' chupa lasa benda' da niga:

Chee Dios naca xel-la' waca.

12 Chiu' Lue', Xran, naca xel-la' dxexache lazre'
lawe' da dxunézruju' lazruj chee tu tu bénneache

cateze da zaj nune'.

63
1-2Djos, Lue' nacu' Dios chia'.
Dxebile bénne'du xu'a da naca chiu'
na' bela' dxen chia' dxez4 lazre' na da naca chiu'.
Naca chia' ca zllaqueza' tu xezr la xu bizre naga
quebe bi nisa de.
Dxanfi'siseze xida' lau Lue' chee le'eda' xel-la' waca chiu’,
ne xel-1a' szren chiu',
cateze ba ble'eda' da naca chiu' lu lataj 14'azxa chiu'.

3 Chéwedxa naca xel-la' dxexache lazre' chiu'
ca xel-la' nabanqueze.

Chee le na' glie ld'anaqueza' Lue'.
4 Caniqueze nnia' chiu' da xrlataje dxacate naca bana'.
Chee gucd'ana szrena' Lau' chisaqueza' na'a.
5 Xélaje bénne'du xu'a da naca na ca bese zrita,
ne bela' da dxdnnele'e,
na' dute xel-la' dxebé giie 1d'anaqueza' Lue'
¢ gate dxajsd lazra' chiu', ne dea' ga dxata',
ne gate dxulaba lazra' ca naca chiu' gate dxennaza' chizrela.
7Lawe' da dxé4calenu' neda', béle'eda' cuitu'
ca dxelun bedxuj dxé'enedu ca' zran xrila bedzuj.
8 Naca bénne'du xu'a Lue' tuze.
Nen na'u wal-la nuxru' neda'.
9Benne' ca' guleza lazre' xuluzria xi'e neda'
cheajlechazie' lataj ba xa'.
10 Xelebia xi'e lu xia nala.
Xelaque' da xelagu becu' xixre' ca'.

11 Neda', wennd bea, beda' lu da naca chee Dios.
Xegé'ana ba ld'ana niteteze benne' dxuluchinene' 1a',
lawe' da xelezxuj dxu'a benne' ca' dxelenné' da wen lazre'.

1 Dios, bze naga chi'a lawe' da zua' stebe dxuldwizra' Lue'.

Bxue xel-la' nabén chia' lawe' da dxezreba' bi xelin benne' ca'
dxeleddbague' neda'.

2Bcache chawe' neda' chee quebe xeltin benne' wen
da calela chia' ca da dxelez4 lazre',
ne chee quebe xellin benne' dxelin da zrinnaj chia'
ca da zaj nune' xelune' chia'.
3 Dizra' dxuluchdlaje' zaj naca na ca xia zaj naléle'e na,
ne dxelenné' schanni' ca dxun tu benne' dxusane'
xaga nald xéche'ze chee'.
4 Cani dxelenné' bagacheze chee xelune' cheajlechaze
benne' zaj naque' li lazre'.
Chadite dxelune' na, ne quebe bi dxelezrebe'.
5 Dxelune' ba xuzre xelune' da zrinnaj da zaj nune' xelune',
na' dxuluzte' xralaj ca' chee xelele' bénneache,
dxelenné': “;Nuzra le'e da dxundxu?”
¢ Dxelilaje' ca zaj naca da zrinnaj xelune',
ne dxelenna' xannie' ca zaj naca na.
Ca da zaj xu'u xichaj ldzrdawe' zaj naca na stébele'e
ca zaj naca lazrdauqueze'.
7 Dios gune' benne' ca' we' nen tu xaga nald xéche'ze chee'.
Chadite xelu'e xizrawe' zren ca'.
8 Dizra' buluchalaj benne' ca' xeliin na cheajlechazie',
na' xelezrebe xtigute bénneache gate xelelé'ene' benne' ca'.
9 Nadxa xelezrebe xtigute bénneache, ne xuluzenne'

ca da nun Dios,
na' xuluxunbe'e ca zaj naca da bene' Le'.

10 Béqueze benne' xrlataje lau Xranadxu, ne guxrén lazre' Le',
na' xelezta lu da ba neza xdgute benne' zaj naque' li lazre'.

1Naca chiu' Lue', Dios, giie 14'anantu' Lue' lu xezre Sién,
na' guntu' da guchebe lazrentu' chiu'.
2Lue' dxénqueznu' da dxuchdélajlentu' Lue',
na' xeleld' lau Lue' xtigute bénneache.
3 Nabdgale'a da zrinnaj da bena',
san Lue' dxunite lau' ca da guddbagantu' Lue'.
4Ba neza zrente naca na chee bénnea' dxeca'u Lue',
ne dxenniu' le' gaque' chiu', chee stiaqueze' lataj 14d'azxa chiu'.
Xélajquezentu' da xrlataje da de lizru', da ca' da zaj de

xudau' 1a'azxa chiu'.
5Lu da xrlataje chiu' gunu' da zaj naca zrente gate gunu'

ca da dxendbantu' Lue', Dios, Benne' dxuselé' netu'.
Xagute bénneache zaj zra' dute xezr la xu dxelebeza lazre' Lue',
ne cd'anqueze dxelebeza lazre' benne' dxeledée'

zitu'la lawe' nisadau'.
6 Lué'queze dxuzia chuchu' xi'a zren ca' nen xel-la' waca chiu'.

Ndcaquezu' Benne' wal-la.
7 Dxebeche zriu' nisadau' gate dxelucu na,

ne schaga da dxeldn xeajxruza chee na.
Dxebeche zriu' benne' xezr la xu gate dxeleddbague' Lue'.
8 Chee le na' benne' zaj zre'e dute xezr la xu
xelezrebe' ca naca da zrente da dxunu'.
Dxuzu' lu da ba neza bénneache zaj zra' du gabi'i xezr la xu.
9 Dxenna'u xezr la xu, ne dxesel-lu' nisa xiuj.
Dxunu' dxtnnale'e na lina chee na.
Nuztaquezu' lu xezr la xu xegu ca' da zaj dele'e na nisa.
Dxucuezu' zrua' za da xelagu bénneache,
ca ba niinquezu' gaca na.
10 Dxesel-1u' nisa xiuj naga ba zaj nune' na'.
Dxunu' dxexaca na xu xa'a.
Dxuculu na nen nisa xiuj na'.
Dxunu' dxelegula chawe' da du ca' ba zaj naxaza na.

1 Dxunu' dxelexezi' bénneache ba neza tu iza tu iza
ne chee da dxunézruju',

na' ca zaj naca beuj bza chiu' dxelunna na xiuj
da dxun na dxelegula chawe' da zaj naza bénneache.
12 Dxelunna na xiuj naga dxeleda be xixre'du ca' da dxelaguba',
na' dxelebé bénneache dxelelé'ene' ca bane zaj zua xi'adu ca'.
13Lache' ca' zaj zra' zrila' ca/,
na' dxu'a xégudu ca' zaj naxaza zrua' xtila,
na' dxelebezre xa'a bénneache chiu' dute xel-la' dxelebé,
ne dxeldl-laqueze' chiu'.

11e gucd'ana szren Dios dute xel-la' dxebé,
le'e zrale dute xezr la xu.
2 Le gul-la ca naca xel-1a' szren chee le'.
Le gucd'ana szrene' gate dxue ld'anale Le'.
3 Le xe Dios: “Dxebanele'equezentu’ ca zaj naca da nunu'.”
Ne chee xel-la' szren chee xel-l1a' waca chiu' xuluzia
xrtizru' benne' ca' dxeleddbague' lue'.
4 Xagute bénneache zaj zra' dute xezr la xu xelte
ld'anaqueze' Lue', ne xeltl-laqueze' chiu'.
Tu xeldl-lazqueze' chee Laquezu'.
5Le da, 1é'ele ca zaj naca da nun Dios.
Da zrébedxu zaj naca da bene' chee benne' ca'
belune' da calela.
6 Bene' bexaca nisadau' xu bizre.
Guledé bénneache chee' ni'aze' naga nedxu de tu xegu situj.
Dxu'a nisadau' na' gubéle'edxu lau Dios.
7Dute xel-1a' waca chee' nna be'e chadia chacanna.
Dxuxuequeze' ca da dxelun bénneache dute xezr la xu.
Benne' dxeleddbague' Le' quebe xelezrué'equezne' xel-la' szren.
8 Le'e, bénneache, le gucd'ana szren Dios cheedxu,
ne le guzén bénneache ca da dxue 1d'anale Le'.
9 Léqueze' bxue' dxi'u chee naca bandxu,
ne quebe be'e lataj cheajchazedxu.

10 Lué'queze bxu' netu' ca da bentu', Dios.
Bdeu' netu' xel-la' zi' ca dxelin bénneache dxuludée'
xia plata lu xi' chee xega'ana chawe na.

1 Benu' xeajchi'untu' tu lu xralaj.

Bda'u clzruntu' tu xua zi'ile'e.

12Benu’' guledé xichajntu' benne' zaj zrie' bzrina' chee' ca'.
Gudentu' tu lu xi', ne tu lu nisa situj,

na' bebéaju' netu', ne bzu' netu' tu lataj naga ztantu'

lu da ba neza.
13 Cht'uqueza' lu xu'u lizru' chee guzézxea' béadu ca',

ne gunna' chiu' ca da guchebe lazra' guna',
14 da na' guchebe lazra' ca da gunnia'

gate guzua' lu da stébele'e.
15 Guzézxea' béadu ca', be dxelanne lau' Lue',
ne guna' cuen zren chee zrila'du ca' lau',
ne gutia' bezre ca', ne chivo biu ca' lau'.

16 Le da, xénele, xugutele dxezrébele Dios,

na' guzenda' le'e ca da bene' gicalene' neda’'.

17Du lazra' blawizra' Le',

ne bca'ana szrénqueza' Le'.

18 La guzé lazra' tu da calela,

quebe ben Xrdnadxu chia'.

19Da liqueze bene Dios chi'a.

Bze nague' ca da gundbeda' Le'.

20:Gaca baqueze Dios!

iQuebe bzue' chala'ala da bchélajlena’ Le',
san bexache lazre' neda'!

67
1 Dios, bexache lazre' netu', ne ben da chawe' cheentu'.
Dute xel-la' zri'i lazre' chiu' guztale netu',
2 chee xelinbea bénneache du gabi'i xezr la xu

ca naca da dxaca lazru',
ne chee xeleneze bénneache dute xezr la xu

ca dxuseldu' bénneache.
3 Xagute bénneache dxeltie la'ane' Lue', Dios.

Dxelte 1a'ana xtigute bénneache Lue'.

4Le be, ne le sua lu da ba neza, le'e, bénneache dute xezr la xu,
lawe' da guchi'a Dios cheele ca naca da xrlataje,
ne guxtequeze' xugute bénneache.

5 Xdgute bénneache dxelte 14'ane' Lue', Dios.
Dxelue 14'ana xtigute bénneache Lue'.

6 Xezr la xu nigé ba zria na lina chee na,

lawe' da ben Dios cheedxu da chawe' cheedxu.
7Dios ba bene' chawe' cheedxu,

na' gateteze dxal-la' xelapa bénneache Le' ba ld'ana.

1Guzé, Dios, ne bese dinnaj benne' ca' dxeledabague' Lue',
ne ben xuluzrunnuj benne' 